
SRƆ ̃ƉEƉE KPLE SRƆ̃GBEGBE
 Mina míabɔbɔ míaƒe tawo azɔ hena ɣeyiyi aɖe le gbedodoɖa

me. Fofo Amenuvela Kekeake, míeda akpe Nawò le ŋdi sia ɖe
gomekpɔkpɔ sia ta be míegale afisia le takpexɔgã sia me, hekpe akɔ
nusi do tso ŋkekea me. Gake ɖeko míenya nusi ŋkekea lé ɖe asi o,
evɔ míenya Amesi lé ŋkekea ya ɖe asi. Eyata míele gbe dom ɖa be
Amesi lé egbe kple etsɔ, kpakple mavɔmavɔ katã ɖe asi la, nayra mí
egbesia esime míeƒo ƒu ɖe Eƒe Ŋkɔ me, ale be míanya alesi míanɔ
agbe ahasubɔ Eyama nyuie tsɔwu. Esiae nye susu blibo la si le mía
si, Fofo. Mawu, Amesi nya míaƒe dziwo la, nya be esia nye nyateƒe.
Míegblẽ mía ɖokuiwo ɖe Wò asiwo me, kple ŋkeke la ƒe—ƒe akpa si
ava va, hena Wò subɔsubɔ, le Yesu Kristo ƒe Ŋkɔ me. Amen.
2 Miate ŋu anɔ anyi. (Akpe na wò. Bubu esi gale afii.)
3 Ŋdi na mi, nyasela kpɔkpleŋkuawo kple nyasela
makpɔkpleŋkuawo hã le dukɔa katã me afisiwo míetsa ka de ŋdi
sia. Esia nam gomekpɔkpɔ gãa ɖe be mava afisia eye be maƒo nu
ŋdi sia le tanya vevi sia ŋu. Na nyasela kpɔkpleŋkuawo la, enye
nane si tsaka ame vie vavã, elabena le ŋgɔnye ziɖeka la xɔmetsovɔa
ɖe li, ekema ele be maƒo nu ɖoɖe ɖusi me eye ɖoɖe mia me. Eye
na nyasela makpɔkpleŋkuawo la Takpexɔ la le nye ɖusi me, eye
kameteƒexɔgã la le nye mia me; ke mele kpea dzi, xɔmetsovɔ aɖe le
ʋuʋu ɖe domedome, hewɔe be nye ɖusi me li eye nye mia me hã
li. Eye míeyɔ gbago, ŋdi sia, le takpexɔ la, kple kameteƒexɔgã la hã
me, eye nenema kee nye hamea hã, hame si le míagbɔ le Eighth kple
Penn Mɔ dzi. Eye le teƒe siwo yɔ gbago keŋ la, kaƒoƒo ƒe kawo li le
etsɔm yi teƒe bubuwo.
4 Miewɔ ɣeyiyi dzeaniwo le Aƒetɔ la me, eye míekpɔtɔ le mɔkpɔkpɔ
kɔkɔwo me hena ŋdi sia ƒe subɔsubɔ. Eye fiẽ sia esi wònye be eyae nye
ŋkeke ene ƒe dutoƒo takpekpe sia ƒe kpakpaɣi la, nukaŋutie, míekpe
amewo katã kakaɖedzitɔe, amesi ate ŋui ko, be wòanɔ afisia. Míeɖo
ŋu ɖe Aƒetɔ ŋu bena ana nuwuwu dzeani aɖe mí fiẽ sia to nane si
le tɔxɛ kaka glo la wɔwɔ me, ale gbegbe be Wòayɔ dɔ dɔnɔwo katã
ahawɔ nu gã dzɔtsuwo si Wòwɔna kokoko la. Ale míele mɔkpɔkpɔ
gãa ɖe me hena fiẽsi sia. Wokpe amehahoo la lɔl̃ɔt̃ɔe, amesiame,
hame ɖesiaɖe tso kɔmahatsɔŋkɔ ɖesiaɖe me. Mehiã be nànye Kristotɔ
godoo o; kakaɖedzitɔe la míekpe nuvɔw̃ɔlawo be, woava nɔ mía
dome. Míewoa míaƒe ŋutete ɖesiaɖe be míafia wo nusi nye Aƒetɔ la
ƒe mɔ la, alesi dze be mínɔ agbee.

5 Azɔ mekpɔ mɔ be nyaselawo matsi mavo akpa o. Eye meka ɖe
Mawu dzi bena nyematsi dzodzodzoe akpa o elabena meto zã dziŋɔa
ɖe me, kple ʋaʋlã geɖe. Elabena menyae be nusiwo gblɔ ge mala ŋdi
sia la wole wo tsɔ ge atsi tre ɖe ŋunye le Ʋɔnudrɔg̃be Ŋkeke la dzi,
eye nye—nyemete ŋu dɔ alɔ̃ o, ke menya bena ne nyemegblɔ wo o
la wole etsɔ ge atsi tre ɖe ŋunye le Ʋɔñudrɔg̃be Ŋkeke la dzi. Eyata
ewɔ nua wòsesẽ, màte ŋu aɖe eme o.
6 Ke azɔ ŋdi sia enye tanya gã ma si ŋu míele nu ƒo ge le Srɔɖ̃eɖe
Kple Srɔg̃begbe. Eye susu sia tae mewɔe wònye Kwasiɖagbe suku, ale
bena míate ŋu aƒo nu tso eŋu awɔ míaƒe ɣeyiyia ŋudɔ, tsɔwu be
míaɖe gbeƒãe ko abe mawunyagbɔgblɔ ene. Nufiafia aɖe wònye tso
Ŋɔŋlɔ la me.
7 Eye me—medi be magblɔ bena, ne osɔfo aɖe alo osɔfowo, le teƒe
ɖesiaɖe la, ne nyaƒoka sia adze woƒe asi me la, nenye be míeɖe asi
le nyaƒoka sia ŋu la…Nyemenya nusi hamea awɔ kuɖe eŋu o. Mele
biabiam tso Nɔviŋutsu Fred gbɔ be nekpɔ hamea ƒe akametiwo hafi
wòaɖe asi le nyaƒoka la ŋu. Eye na mi amesiwo le dukɔa katã me,
siwo si nyalemɔw̃o le la, taflatse migaɖe asi le nyaƒoka la ŋu vaseɖe
esi miase gbe tso nɔviŋutsu Sothmann gbɔ kuɖe eŋu o.
8 Azɔ, ne woɖe asi le eŋu, eye nɔvinyeŋutsu osɔfoawo dometɔa
ɖe, alo Kristotɔa ɖe ko le afisiafi, mada asi ɖe nusiwo gblɔm mele
le tanya sia me dzi o la, me—meka ɖe dzi be miahe nya ɖe Eŋu
o. Nenye be mimese Egɔme alesi mefia Esiae o la, enyo, miatɔ dzɔ
nenema, abe osɔfo ene, abe kplɔla ene. Ke medea bubu nusianu si
miexɔna sena la ŋu.
9 Ke nukpɔsusu gã evee li kuɖe nusia ŋu. Eye ne nyabiase eve li la,
loo ɖeka le wo dome le teƒe, alo ɖeke mele teƒe le wo dome o. Azɔ
míele agbagba dze ge akpɔ Mawu ƒe Nya la me, ŋdi sia, be míaɖɔe
ɖo. Na nyea la, ne nyabiase wònye le Biblia me la, ele be Biblia ƒe
ŋuɖoɖo hã nanɔ anyi nɛ godoo.
10 Ke azɔ hafi míakpɔ esiawo, adze tanya sia gɔme, hafi mado gbe
ɖa ɖe Nya la ta la, medi be magblɔ na mia dometɔ ɖesiaɖe, bena
me…vevietɔ mi Kristotɔwo, bena medi be…me—medi tso miagbɔ be
miado gbe ɖa ɖe tanye ŋdi sia. Eye mi amesiwo katã le to ɖom le
nyasela makpɔkpleŋkuawo dome ŋdi sia la, mido gbe ɖa ɖe tanye,
elabena medi be maɖi anukware eye mato nyateƒe.
11 Azɔ míenya bena, le nyagbɔgblɔ siawo ƒe ɖeɖegblɔ me la, amea
ɖe, ne eganye ameɖekae hã, le kuku ge ɖe Eŋu sigbe Nusi nye agbe
kple eku ƒe nya ene. Ame geɖewo le mia dome afisia le dzodzo ge ya
anɔ exɔm se. Ele me ƒã be, mia dometɔ geɖewo, ɖewohĩ, maxɔe se ya
o. Gake menya be, le nye subɔsubɔdɔ me la, amewo li siwo vaa ɖoa

tom, heɖoa to nya si le asinye be magblɔ la; siwo tso, enyo, wobɔbɔ
nɔ anyi ɖe afisia ŋdi sia, le dukɔwokatãme, tso Dukɔ Ƒoƒuawo ƒe teƒe
geɖewo, Canada, kple ƒugodowo hã. Eye màte ŋu asusui kpɔ ʋaʋlã
si gbegbe wòada ɖe dziwò o, esi ènya be ame la ƒe ɖoƒe Mavɔ le wò
asiwo me, elabena eya le kuku ge ɖe nusi ègblɔ la ŋu. Eyata Mawu
ana be mava ɖo nya ŋu ɖe eta, eye medi be mate ɖe esia ŋu kple
anukwareɖiɖi alesi ko mate ŋui.
12 Azɔ ma—mabia tso mía nɔvinyɔnuwo si. Ke metrɔ asi le nye
nyagbe aɖewo ŋu be mate ŋu agblɔe le wo ŋku me. Nanewo le Billy
ƒe akplo me, ŋdi sia, le afima, siwo ke womate ŋu agblɔ le—le nyasela
votavotawo ŋku me o. Eye esiawo tɔgbe la, magblɔ kpuie be ele be
miase eme. Mixɔe nenema ko abe nusi tso—tso mia nɔviŋutsu gbɔ,
nye nyuitɔ wu si menya. Ne mienɔ anyi ɖe dɔkita ƒe dɔwɔƒe hele to
ɖomee la, ele be wòagblɔ nya ɖesiaɖe na mi eme nakɔ nyuie. Eye mia
dometɔ siwo nye ɖetugbuiwo kple ɖekakpuiwo la, nyemedi be miaɖe
susu gbegblẽ o. Medi bena miaxɔe se eye mianɔ anyi kpoo. Miɖo ŋku
dzi be, Nyateƒe la woagblɔe be Nyateƒee.
13 Ke, azɔ, ɖikekea ɖeke mele me be ame geɖewo anɔ mia dome
siwo mada asi ɖe nusi woagblɔ la dzi o, gake medi be maɖo kple dzi
na mi le Biblia me. Eye ale mexɔe se bena, ne mianɔ anyi kpoo aɖo
to ko la, ekema gɔmesese kple susu nyuietɔ asu mia si kuɖe nusi dzie
menɔ zu dam ɖo, ɣeyiɣiawo katã la ŋu. Mexɔ se be esia laɖe egɔme,
eye meka ɖe dzi be awɔe.
14 Azɔ míate ŋu aƒo nu didi vie, gaƒoƒo ɖeka kple afã, alo adidi wu,
ema hã. Nyemenya ɣeyiɣi nenie wòaxɔ o.
15 Ke azɔ ake la, medi be magblɔ bena, le ɣeyiɣi sia me, esime, ènya
nyui be amewo léna ɖe wò nyawo ŋu la; wowɔnɛ, na woƒe kplɔla. Eye,
tsã ɖe, nye ŋutɔ hã menye kplɔla kpɔ.
16 Eye amewo léna ɖe woƒe kplɔla ƒe nyawo ŋu, sigbe nusi nye agbe
kple ku ƒe nya ene. Woléna ɖe woƒe nunɔlawo ƒe nyawo ŋu, sigbe
agbe kple ku ƒe nya ene. Eye eme kɔ ƒã be, kplɔla, ɖewohĩ kpakple
nusi katã wònya awɔ la, ele nu fiam eƒe dukɔ la tututu abe alesi
wòfiae le semina ene; eye ɖikeke mele eme be nunɔla, hã nenema ke
o, le kɔnyinyi vovovo siwo sie nunɔlawo nɔna la me. Ele eme ƒãa be,
kplɔla la nunɔla wònye vavã; enye nyaxɔɖakɔla. Eyata, ne nunɔla, le
nusiwo katã wòfiae le eƒe, le semina kple saɖagaƒewome la, ame la
tsɔ anukwareɖiɖi deto le nusi wofiae la gblɔm fia tututu.
17 Enyo, ekema, nyemewɔ semina ƒe numetoto alo saɖagaƒeme ƒe
numetoto kpɔ o, evɔ nyemeɖo naneke tsitre ɖe eŋu kura o, gake nye
agbe la le tɔxɛ.

18 Mexɔ yɔyɔ esime meganye ɖevi ko. Eye le esia me wotsɔ dzesi
kpɔkpleŋkua, sekpletoa aɖe nam, si—si nye Dzo Lilikpo si tɔ ɖe ŋuve
me, le esime mexɔ ƒe adre, le Utica Pike afima tututu. Fofonye nɔ
dɔ wɔm na Am. O. H. Wathen amesi ku eteƒe medidi o. Ke miexlẽ
agbalẽ la, minya ŋutinya la. Eye tso keke ɣemaɣi la…Esia megbe
le tɔsisia me le afima la Edze wokpɔ le amewo ŋku me. Ke azɔ Ena
woɖe fotoe, zi geɖe, eye wotsɔe ku nu ŋu le Washington, DC, abe
ŋutɔnyenyegbalẽ ene, le Mawusubɔsubɔ ƒe Aɖaŋudɔwo ƒe Xɔgã me,
sigbe Gbɔgbɔmeme ɖeka hɔ̃ si dzɔdzɔmenunya ɖo kpe edzi be woɖe
fotoe; sie nye Dzo Lilikpo ma ke, le dzedzeme ma ke tututu me eye le
go sia go me, si kplɔ Israel tso Egipte. Mexɔe se be Enye Yesu Kristo
le Gbɔgbɔ ƒe nɔnɔme me, le Mawu ƒe Vinyenye me.
19 Elabena Woyɔe be “Amegbetɔvi” esime Wòva zi gbãtɔ, azɔ Woyɔe
be “Mawu ƒe Vi,” le Milenium me la Woayɔe be “Dawid ƒe Vi.” Eva
nye amegbetɔ Vi, Nyagbɔɖila, abe alesi wogblɔ tso Eŋu ene; azɔ Enye
Mawu ƒe Vi, le gbɔgbɔme; le Milenium gã si gbɔna me la, Anye Dawid
ƒe Vi, si anɔ anyi ɖe Dawid ƒe fiazikpui dzi. Abe alesi Biblia xlẽlawo
katã nyae ene bena emae nye Mawume ŋugbedodo tso Mawu gbɔ, na
Dawid, Afɔ Evia ɖe tsitre be wòanɔa nyi ɖe eƒe fiazikpui dzi.
20 Ke azɔ le subɔsubɔdɔ saga, tɔxɛ la me la, woyɔ ŋkɔ ɖesiaɖe
nam tso le “Mawu” dzi vaɖo “abosam dzi.” Ke ema la, nenema ko
wònɔna ɖaa.
21 Emae nye nusi Katoliko hamea ƒe arkbishɔf gblɔ nam nyitsɔ zã
me le afima, dzeɖoɖo lae nye, bena egblɔ be, “Nɔviŋutsu Branham,
Yohanes Amenyrɔl̃a de dzesi eɖokui eme kɔ le Ŋɔŋlɔawo me, abe
alesi nyagblɔɖila Yesaya gblɔe ene.” Egblɔ be, “Wò subɔsubɔdɔ la
wode dzesi le Hamea me.” Egblɔ be, “Luteranwo le Biblia me.” Egblɔ
be, “Luteranwo nya Luther. Wesleywo nya Wesley. Ke ekae kuɖe
Pentekosteawo ya ŋu?” Egblɔ be, “Wole tsaglãla tsam. Womenya afisi
woayi o.”

Eye megblɔ be, “Amegã, mekpɔ ŋudzedze le ema ŋu.”
22 Ke ɣemaɣie gbɔgbɔ la ɖiɖi ɖe aƒenɔ la dzi, si mekpɔm kpɔ tsã o,
esrɔãnyɔnuae…eye wòƒo nu hede dzesi nenem nuawo ke.
23 Azɔ, be maɖi anukware, le Gbedeasi sia si gblɔm mele ŋdi sia ƒe
ŋku me la, nyemenya o. Megblɔ nɛ be, mebena, “Amegã, nyemate
ŋu agblɔ nenema o. Ema nye nya gã triakɔa ɖe be woagblɔ. Edze
nenema.”
24 Nu ɖeka si menyae nye, bena nane dzɔ, godogodo. Nusiawo katã
la, ɖeko, woɖo kpe edzi kple dzɔdzɔmenunya, heɖo kpe edzi kpeɖo
eye le xexeame godoo, mate ŋu anye glitonya o. Enye Nyateƒe. Nuka
wònye? Miɖe mɔ nam magblɔ, emeʋuʋutɔe, hafi maƒo nu na mi ŋdi

sia bena, nyemenya o. Eye nyemele nu me te ge akpɔ be maɖe zɔ o
vaseɖe esi mase nane tso Eyama si ƒo nu nam tsã va yi hegblɔ nusiawo
nam la gbɔ.
25 Miɖo ŋku dzi, mía Aƒetɔ Yesu Kristo mede dzesi Eɖokui kpɔ abe
Mawu ƒe Vi o. Egblɔ be, “Wòe gblɔe be eyae Menye; nusia ke ŋutie
Wodzim ɖo,” kple bubuawo, gake Mede dzesi Eɖokui kpɔ gbeɖe o.
26 Ke, azɔ, emae nye Dzo Lilikpo si kplɔ Israel viwo, enye Aƒetɔ
Yesu Kristo le Gbɔgbɔ ƒe nɔnɔme me, (mixɔ esia sea?), Logos si do
tso Mawu me.
27 Ke azɔ esi Wònɔ anyigba dzi la, Egblɔ be, “Metso Mawu gbɔ va,
eye meyina ɖe Mawu gbɔ.” Mí katã míenya esia.
28 Eye le Eƒe ku, ɖiɖi, kple tsitretsitsi megbe la: Saul si tso Tarsus nɔ
eƒe mɔ dzi yina ɖe Damasko, be yeati kri—Kristotɔwo yome, elabena
wonɔ nusiwo to vovo na nusi wofia wo la fiam. Ke enye aʋawɔla gãa
ɖe; nɔ Gamaliel te, amesi nye nufiala gãtɔwo dometɔ ɖeka le ŋkeke
ma me, le woƒe sukua, woƒe saɖaga nusrɔƒ̃e la; kple ame ŋkuta, kple
dɔwɔla le hamea me. Ke afimae Kekeli gãa ɖe, Dzo Lilikpo la ake,
ƒoe ƒu anyi le, le ŋdɔkutsu dzatsɛ. Eye Gbea ɖe gblɔ be, “Saul, Saul,
nukata èle Yonyeme tima?”
29 Azɔ ne miede dzesii la esi Paulo, Saul, fɔ la, egblɔ be, “Aƒetɔ,
Ameka Nènye?” Azɔ, ŋutsuvi ma, sinye Yudatɔ, kakaɖedzitɔe la malɔ̃
ayɔ naneke nenema o, negbe ɖe wònye nane si do sɔli Mawu, anye
ne mayɔe be “Aƒetɔ o.” Eyata, Enye Dzo Lilikpo ma ke.
30 Abe alesi Yesu gblɔ ene be, “Meyina Mawu gbɔ. Metso Mawu gbɔ
va, eye Metrɔ yina Mawu gbɔ.”
31 Ye nye ma, gatrɔ va le Dzo Lilikpo ƒe nɔnɔme me ake; Egblɔ be,
“Nyee nye Yesu Amesi yome tim nèle; eye anye nusesẽ na wò be nàda
afɔkpo nutɔnu.”
32 Ke míede dzesi be esime Apostolo Petro, amesi wotsɔ safuiawo
de asi na be wòatu Hame la, míekpɔe bena enɔ gaxɔ me eye Dzo
Lilikpo sia ke to gatiawo me va, ʋu gaxɔa ƒe ʋɔtruwo, hekplɔ Petro
do goe, nukunutɔe, esi meɖe fua ɖeke na dzɔla la o. Na nye la, Enye
Yesu Kristo eyama ke etsɔ, egbe, yiɖe mavɔmavɔ me.
33 Eye gawu ɣesiaɣi la miadze si nusianu kpakple dzɔdzɔme si le
esi. Nusianu la eƒe dzɔdzɔme wotsɔ nyanae, ku si tsem wòle. Eye
mebia tso mia si be mialé ŋku ɖe kutsetse si ƒomevi tsem Wòle la
ŋu, Kekeli sia si nye Mawu, elabena Egatrɔ yina Mawu ƒe Nya gbɔ
kokoko, heɖoa kpe Mawu ƒe Nya la dzi, ɖea gbeƒã Mawu ƒe Nya, eye
Mawu ɖoa kpe Nya ma dzi be wòzuna nulékpɔa le miaƒe ŋku me. Ele
be nane nanɔ megbe Nɛ godoo.

34 Amewo yɔam be nyagblɔɖila. Nye ŋutɔ nyemeyɔa ɖokuinye be
nyagblɔɖila o, elabena nyemadi be makatse agblɔ nenema o, gake
mekpɔ…Magblɔ be, mate ŋu agblɔ esia, bena Aƒetɔ ɖe mɔ be mekpɔ
nuwo doŋgɔ, hegblɔ nusiwo dzɔ la, siwo ava dzɔ, siwo le dzɔdzɔm la,
eye meda ƒu kpɔ zi ɖeka hã o, le zi akpe ewo nanewo me. Nusianu
si Wògblɔ be ava dzɔ la, dzɔ. Mí katã míenya nenema. Ne amea ɖe li
le nyasela kpɔkpleŋkuawo dome ŋdi sia, alo le teƒea ɖe, ate ŋu agblɔ
bena eda ƒu zi ɖeka kpɔ la, mivo fãa ne miatsi tre agblɔ nenema. Ke
ne amesiame nya be ɣesiaɣi le zi akpe nanewo me, esɔa gbe pɛpɛpɛ
la, migblɔ be, “amen.” [Ƒuƒoƒea gblɔ be, “Amen!”—Tala.] Mikpɔea?
Ekema nenema ke wòanye le xexeame kpeɖo.
35 Nane sɔ gbe le dzɔdzɔ ge. Mawu medɔa nenem nuwo ɖa ne
tameɖoɖoa ɖeke mele megbe nɛ o.
36 Ɖeko menɔ tame bum le afisia. Medae ɖe afisia, le nye
dzesidedewo dometɔ ɖeka me. Bena ŋdi sia, medo alɔtinukpea
ɖewo…Ke ame geɖewo le mia dome se sinema fefewɔla sia ŋkɔ
kpɔ, Jane Russell, eye dada nye Pentekostetɔ; eye Danny Henry nye
enɔgãnɔɖivi, enɔgãnɔɖivi tsitsitɔa, nɔgã ƒe vi. Enye Baptistetɔ. Enɔ
tsitre ɖe takpekpea me, Asi Tsalawo ƒe takpekpe me le Los Angeles,
California, ƒe eve esi vayi.
37 Eye ɖeko mewu nya sesẽ kpɔŋusẽ, sẽŋua ɖe, gbɔgblɔ nu teti ko,
ale be gɔ̃ hã dzikpɔla, Mawu ƒe Ƒuƒoƒowo ƒe dzikpɔla gãwo dometɔ
ɖeka, tso le dzianɔƒe afisi wòbɔbɔ nɔ anyi ɖo heɖi va nyagblɔkpea dzi,
eye wògblɔ be, “Nyemexɔ se be Nɔviŋutsu Branham di be yeagblɔ
nenema o.”
38 Megblɔ be, “Nenema medi be magblɔ, amegã. Enye ALE AƑETƆ
GBLƆ ESI.” Ke, la, nua kuɖe hamea ŋuti le agbenɔɣi sia me.
39 Eye ɣemaɣime lɔƒo la, ɖekakpui sia si nye asitsala la…
Enɔviaŋutsu nɔ afima…enɔ foto ɖem le afima na televizin ŋdi ma,
enɔviaŋutsu bubu nye—nye fiahamɔ ƒe klake le California. Eye
Danny Henry zɔ yi ŋgɔgbe esime takpekpea wu nu, va nyagblɔkpea
dzi, alea, afisie ŋutsuawo katã nɔ anyi ɖo, ezɔ va tsɔ eƒe asi kpla kɔ
nam. Eye wògblɔ nya siawo bena, “Nɔviŋutsu Branham, mekpɔ mɔ
be esia maɖi busubɔbɔ o, gake,” ebe, “ema ate ŋu awɔ Nyaɖeɖefia ta
23 lia.” Evɔ, wònye ta blaeve vɔ eve koe le Nyaɖeɖefia si. Egblɔ be,
“Mekpɔ mɔ be esia maɖi busubɔbɔ o.” Meɖe nu le eme hafi…Azɔ,
ŋutsuvi la nye Baptistetɔ, eye menya naneke kuɖe gbɔgbɔmenuwo
ŋu o. Eƒe abɔwo gale kɔ me nam, esi wòde asi nuƒoƒo me kple
gbegbɔgblɔ tutɔ.
40 Eye esi wòwu nuƒoƒo nu le gbegbɔgblɔ tutɔ me la, nyɔnu aɖe—
aɖe nɔ afima, nɔ anyi ɖe ŋgɔnye tututu nye ame lolo si nyrɔ,̃ etso, gblɔ

bena, “Ema mehiã gɔmeɖeɖea ɖeke o.” Egblɔ be, “Metso Shreveport,
Louisiana, alo, Baton Rouge, Louisiana.” Ebe “Ema nye Fransegbe
si me kɔ.”
41 Victor Le Doux, amesi nye Franseawo, hã nɔ afima, egblɔ be,
“Kakaɖedzitɔe, Franseawo menye, ke ema nye Fransegbe blibo.”
42 Megblɔ be, “Milala vie. Wò ŋlɔ nusi wògblɔ, eye wò hã ŋlɔ nusi
wògblɔ, hafi miagblɔ nya ɖesiaɖe. Ŋlɔ nusi wògblɔ, eye mina miakpɔ
nuŋɔŋlɔawo.” Ale ame ɖeka ŋlɔe daɖi, eye ame kemɛa hã ŋlɔe daɖi,
esɔ pɛpɛpɛ gɔ̃ hã tɔtɔdzesiawo nye ɖeka.
43 Eye le ɣemaɣi lɔƒo tututu la, esi wohe woƒe nuŋɔŋlɔawo ɖe go
la, ɖekakpui nyakpɔ aɖe si to ɖa hẽ la zɔ tso megbe va. Afisi, eya
mekpɔ nɔƒe le bɔbɔ nɔ anyi o; enɔ tsitrenu le megbe. Ezɔ va ŋgɔ, gblɔ
bena, “Milala vie, nye hã, medi be mada nye nuŋɔŋlɔ ɖi.” Egblɔ bena,
“Menye Fransegbe gɔmeɖela na U.N., Dukɔwo ƒe Ƒuƒoƒo.” Egblɔ be,
“Nye hã medi be matsɔ nye nuŋɔŋlɔ ana.”
44 Ke, le afii la, nuŋɔŋlɔ etɔãwo katã sɔ pɛpɛpɛ, le fransegbe me.
Ke esiae nye alesi woŋlɔe. Esiae nye nuŋɔŋlɔ si woa ŋutɔ woŋlɔ, si
wose ŋlɔ enumake. Esiae nye Danny ƒe nuŋɔŋlɔ, eya ŋutɔ tɔ, etsɔe de
eƒe akplo me. Ele me ƒã be, eyi ɖe Kristotɔ Asi Tsalawo dome, kple
bubuawo.

Esi Ètia mɔ bii la, mɔ sesẽ la ta; èzɔ le wò ŋutɔ wò tiatia nu.
Èwɔ nyametsotso si le teƒe eye eme kɔ nyuie, eye wònye Nye

Mɔ la.
Le nyametsotso gã sia ta, Dziƒo ƒe akpa gãa ɖe le lalawòm.
Nyametsotso dzeani kae nye esi èwɔ!
Esia le eɖokui si la ana eye wòawɔ be dziɖuɖu gã ava me le

Mawume lɔlɔ̃ me.
45 Azɔ, ŋutsu la ŋlɔ eƒe ŋkɔ ɖe ete le afisia. “Nyagbɔgblɔ siwo va yi
la woɖe wo gɔme le…etso Danny Henry si gblɔ nya ɖi ɖe Nɔviŋutsu
Branham ŋu gbɔ, si ke ɖaseɖila etɔ̃ tsɔ na le kɔfinoƒe le Los Angeles,
California.”
46 Azɔ, ɖekakpui sia ke si na nyagblɔɖi sia, evɔ menya nusi gblɔm
wònɔ o la, eyi ɖe Yerusalem anɔ ɣleti ɖeka esi va yi. Gomekɔkpɔ
su esi be wòyi he—hemlɔ yɔdo me afisi esi Yesu ku la woɖi ɖo.
Eye esi wòmlɔ afima la, egblɔ be nye nu va tame na ye sesiẽ ŋutɔ
eye yede asi avifafa me. Ebe, “Aleke gbegbe wo sesẽ na Nɔviŋutsu
Branham be wòanɔ tsitre ɖe xexeame kple nenem nusiawo, kple
hamewo katã nue!”
47 Abe alesi wo—wogblɔe kpɔ, le Billy Graham ƒe akpa dzi ene,
be, “Míate ŋu akpɔ Billy Graham, elabena hameawo katã ƒo ƒu ɖe

eŋu. Míekpɔ Oral Roberts, Pentekosteawo. Gake aleke míate ŋu akpɔ
nane gbeɖe, esime wònye nane si tsi tre ɖe nusi wofia amewo la ŋu?”
Enye Mawu.
48 Ke, Danny, nusi wòwɔna abe modzakaɖeɖe ene la enye be,
ekpana kpe suesuewo. Ezɔ yi afisi woda Atitsoga la ɖo, afisi wogblɔ
be Atitsoga la le le agakpea ɖe dzi. Amea ɖeke menɔ afima o, eyata
eka agakpe suea ɖe de eƒe akplo me abe ŋkuɖodzinu ene, tsɔe gbɔ va
aƒe eye wòtsɔe wɔ alɔnukpe eve nam. Eye, nukunutɔe la, esi wòwɔ
wo la, edze abe ʋue ta ɖe wo ŋu ene. Eye to woa kple evea dometɔ
ɖesiaɖe me va yi, tẽ la, mɔ biie aɖe zɔ tẽ to woa kple eve me va yi.
Azɔ ema ate ŋu anye…Mikpɔea, ate ŋu anye be ame bubu made dzesi
o, gake na nye ya la nane wònye va kpe ɖe nusiwo mexɔ se la ŋu.
Mexɔ se bena gɔmesese le nusianu si.
49 Eye azɔ, le ɣeyiɣi sia me, nusianu si Aƒetɔ la…Nenye esiae nye
nusi wògblɔ ɖi, le Maleaxi ta 4 me kpakple Luka ta 17 hã me, kple
Ŋɔŋlɔ kpukpui bubu geɖee siwo wòle be wòava me le nuwuwu ŋkeke
sia me la, mina magblɔ esia atsɔ wu nu be, esia ɖo gɔmeɖoanyi na
ame la ne eva va. Eyata meda akpe geɖe na Mawu Ŋusẽkatãtɔ, nenye
nenema wòle la eɖe mɔ nam mewɔ nu suea ɖe, le nye sukumademade
ƒe nɔnɔme la me, be maɖe nye ŋudzedzekpɔkpɔ afia le Eƒe lɔlɔ̃ nam
ŋu, nye lɔlɔ̃ na Eyama, kple míaƒe lɔlɔ̃ na amewo.
50 Eyaŋuti, metsɔ anukwareɖiɖi, le tetem ɖe tanya sia ŋu si nye
Srɔɖ̃eɖe Kple Srɔg̃begbe. Mawu nave mí katã nu dzro.
51 Ke azɔ miɖo to nyuie. Eye, mi nɔvinyɔnuwo, migatso do go dzo
o; minɔ anyi kpoo hena ɣeyiɣi ʋeea ɖe. Nɔviŋutsuwo, miwɔ nenema
ke. Migatsi miaƒe mɔãwo le egodo ɖaa afisi katsatsa sia le yiyim o.
Migawɔ nenema o. Minɔ anyi kpoo hena minuti ʋeea ɖewo, vaseɖe
esi wòawu nu. Miɖo to nyuie. Ne miewɔ ɖeka kplii o la, miŋlɔ Ŋɔŋlɔ
kpukpui siwo zãm mele la daɖi, eye emegbe miadzro Wo me le
gbedodoɖa me hafi miawɔ miaƒe nyametsotso.

Mawu, nàkpe ɖe mía ŋu esime míele didim be míate ɖe
tanya sia ŋu.
52 Azɔ, ate ŋu adidi vie. Nyemedi be miatsi dzimaɖi kura o. Ke ɖeko
miawɔ miaƒe ɣeyiɣi ŋudɔ, mí katã, be míasrɔ̃ Mawu ƒe Nya, le nyateƒe
kple blibonyenye me, alesinu míenya ate Asrɔẽ ko.
53 Mina míadze egɔme kple Mateo Kɔkɔe, ta 19 lia. Eye ato dzi,
mesusu be, kpakple kpukpui 8 lia le ta 19 lia me, medi be madze
egɔme. Mate ŋu adze egɔme kple kpukpui gbãtɔa hã, eye maxlẽe
aɖiɖi keke ɖo kpukpui 8 lia dzi le ta 19 lia me.
54 Azɔ, miɖo ŋku dzi be, nenem nusiwo gblɔm mele la ele be woatso
Mawu ƒe Nya me. Mate ŋu anye nye ŋutɔ nye nukpɔsusu o, elabena



SRƆ̃ƉEƉE KPLE SRƆ̃GBEGBE 9

nye nukpɔsusu le ko abe ame ɖesiaɖe tɔ ene. Gake ele godoo be
wòanɔ dziyiyi me kpakple Mawu ƒe Nya. Miɖo ŋku dzi be, Mawu
léa nu ɖesiaɖe ɖe dziyiyi me. Metrɔna gbeɖe o. Enye Eyama ke etsɔ,
egbe, yiɖe mavɔmavɔ me. Ɖe miexɔ esia sea? Enye eyama ke.
55 Azɔ maxlẽ nu le ta 19 lia me.

Eye wòva me esime Yesu wu nenem nya siawo nu la, edzo le
Galilia, eye wòva Yudea nutowo me le Yɔrdan godo;
Eye ameha geɖewo dze eyome; eye wòda gbe le wo ŋu le

afima…
Farisitɔwo va egbɔ, eye wotee kpɔ gblɔ bena,…

56 Matɔ te sẽ ale be miate ŋu akpɔ alesi wote gbe ɖe amesiwo wonye
va le Etem kpɔ la dzi.

…gblɔ bena, alo woɖe mɔ na ame bena wòaɖe asi le srɔã ŋu
le nya sia nya ŋuti mahã?
Ke eɖo ŋu gblɔ bena, Alo miexlẽ kpɔ, bena amesi wɔ ame kpɔ

le gɔmedzedze me ke la atsu kple asi wòwɔ woe o mahã,
Eye wòbe, Le esia ta ame agblẽ fofoa…kple dadaa ɖi, eye

wòalé ɖe srɔã ŋuti: Eye wo kpakple eve woanye ŋutilã ɖeka?
Nenem bena tso esia dzi yina la womeganye ame eve o, negbe

ŋutilã ɖeka ko. Azɔ nusi ke Mawu bla la, ame nagamã eme o.
Wogblɔ nɛ bena, azɔ Nukaŋuti Mose de se bena woana

gbegbegbalẽ eye…woaɖe asi le eŋuti mahã?
Ke Egblɔ na wo bena, le miaƒe dzimesesẽ ŋutie Mose na mɔ

mi bena miaɖe asi le mia srɔw̃ò ŋuti ɖo: gake tso gɔmedzedzea
me ke la mele nenema o.
Azɔ, Mawu, nakpe ɖe mía ŋu.

57 Ŋɔŋlɔ sia, nyabiase sia la, wotsɔe ɖo Yesu ŋku me le Eƒe
subɔsubɔdɔa ƒe gɔmedzedze teti ko. Eye wotsɔe ɖo Mose ŋku me le
eƒe subɔsubɔdɔ ƒe gɔmedzedze teti ko. Enye nyabiase aɖe si nɔa vevie
tsɔwu le xɔsetɔ ƒe dzi me. Nuvɔw̃ɔla ya metsɔ ɖeke le me o. Gake ele
nene na xɔsetɔwo, elabena xɔsetɔ dzea agbagba be yeawɔ nusianu si
yenya ate ŋu awɔ anɔ agbe dzɔdzɔe le Mawu ƒe ŋku me. Eyaŋuti esia,
ne nyabiase aɖe va le subɔsubɔ ŋu la, ekema Srɔɖ̃eɖe Kple Srɔg̃begbe
ƒe nya doa mo ɖa. Nukaŋutie? Elabena eya gbɔe dzɔdzɔme nuvɔ̃ tso.
Afimae nuvɔ̃ dze egɔme le. Eye susu ma tae wohenɛ ɖe go ɣesiaɣi,
elabena enye nuvɔ̃ ƒe gɔmetoƒe la tututu.
58 Azɔ ɣeyiɣi mele asinye nɔ ge be maɖe nusiawo katã gɔme o,
gake anye dzidzɔ nam be maɖo miaƒe agbalẽŋɔŋlɔwo ŋu alo nusianu
si mate ŋu ko. Alo la, agbalẽwo le mía si kuɖe eŋuti, eye kuɖe biabia

geɖewo ŋuti, eye gɔ̃ hã nyadzɔdzɔgbalẽ lalẽwo kple nuwo keŋ le
afisia, aɖo kpe esia dzi, míenya be Xawa ye (Yevutɔ si wobu be eɖu
la, nusi mele Ŋɔŋlɔa nu gɔ̃ hã o, azɔ wole gbɔgblɔm be yevutɔ dzĩ ye;
menye esia loo ekeme ye o.), ewɔ ahasi, eya mee vi gbãtɔ dzɔ tso, sie
nye Kain, Satana ŋutɔ ƒe vi, elabena wokpɔ vɔɖ̃inyenye le eyama me.
Meva to Abel dzi o. Satana ƒe vie nye Kain.
59 Menya biabia si le miasi azɔ, “Xawa gblɔ be, ‘Medzi ŋutsuvi tso
Aƒetɔ la gbɔ.’” Esia le teƒe tututu.
60 Miate ŋu atsɔ nyɔnu vɔɖ̃ivɔɖ̃i wu si le dua me, kple ŋutsu vɔɖ̃i
wu; ne wodzi vi la, ele be wòatso Aƒetɔ la gbɔ, elabena Mawu da sewo
ɖi. Eye nenem sewo la, abe alesi ɣe dzena ene; ne mietsɔ ŋudzagbe
da ɖe agble nyuia ɖe me la, amie. Ke ele be wòamie, elabena Mawu
ƒe se ye. Ne wodo nuku la, ele be wòamie. Eye naneke meli si ate ŋu
ana be agbe namie o, negbe Mawu, elabena ele dɔ wɔm le Eƒe sewo
te. Eyaŋuti esi wodo nuku vɔɖ̃i ɖe—ɖe Xawa ƒe vidzidɔ me la, ele be
woadzii elabena Mawu ƒe dzidzi ƒe se lae. Ke mate ŋu wɔ nu bubua
ɖeke wu be wòadzi o, eye ele be esia natso Mawu gbɔ.
61 Susu ma tae amewo gblɔna be, “Vidzĩ tukuiwo,” ɣeaɖewoɣi la,
“esi menye dzila Kristotɔwoe dzi wo o ta la, wobu.”
62 Yesu Kristo ƒe Ʋu lé avu ɖe ɖevi la ta, nyemetsɔ le me alesie
wodzii ɖo kple mɔ vɔɖ̃i si dzi wodzii le la o. Eyae nye Mawu ƒe Alẽvi
si tsɔ xexeame ƒe nuvɔ̃ yie. Vidzĩ sue mate ŋu atrɔ dzime o, elabena
naneke meli si me wòatrɔ dzime le o, ke emae nye xexeame ƒe nuvɔ̃
si Kristo ƒe Ʋu tsɔ yie. Vidzĩwo yina Dziƒo.
63 Enye dzɔdzɔme nuvɔ,̃ eye susu ma tae wònye—wònye nyabiase
ɖo. Ne nudzɔdzɔ gãa ɖe tso Mawu gbɔ va la, kloe la nya gbãtɔe nye
be: “Ekae kuɖe srɔɖ̃eɖe kple srɔg̃begbe ŋu?” Azɔ, abe alesi wonɔna
kokoko la, ekpɔtɔ nye nyabiase le amewo dome. Abe alesi wònɔ le
Yesu ŋɔli, alesi wònɔ le Mose ŋɔli la, nenema ko wònɔna ɖaa, eye
egbe sia hã eganye, nyabiase le amewo dome, elabena dukɔ la dina
be yeanya nusi nye Nyateƒe.
64 Ke ne nyabiase le afiaɖe la, ele be ŋuɖoɖo hã nanɔ anyi godoo.
Eye azɔ esi wònye ŋuɖoɖo, abe alesi megblɔe, le kwasiɖa sia me ene
la, ele be ŋuɖoɖo si le teƒe nanɔ anyi. Eye ne míekpɔ ŋuɖoɖo na nane,
eye esia—esia mele teƒe o la, ekema míenya bena enye alakpa. Ke ava
me be, miayi dzi anɔ nya biam se vaseɖe esime woaɖo biabia vavã la
ŋu, ne miedi be mianya Nyateƒe la. Ke esi wònye be esia nye Biblia
me nyabiase la, ele be wòanye Biblia me ŋuɖoɖo hã.
65 Esɔ kple alesi megblɔ be, ne medi be mayi ɖe ɣedzeƒe ŋdi sia
la, eye nyuitɔ kekeake si menya esiae la, ele be madi nane le agblea
dzi, si le ɣedzeƒe lɔƒo tututu, eye matu ta ɣedzeƒe. Amea ɖe agblɔ

be, “Nɔviŋutsu Branham, esia enye ɣedzeƒe.” Ate ŋu nye ɣedzeƒe faa
dzro, gake enye anyiehe-ɣedzeƒe. Mato nusi tututu dim mele la ŋu
ayi; ele be matrɔ gbɔ, ne menya be mele teƒe o. Eye emegbe ne amea
ɖe gblɔ be, “Nɔviŋutsu Branham, to mɔ sia nàyii, ɖota wò ɖusi me.”
Azɔ, ye hã, ate ŋu anye ɣedzeƒe faa dzro, gake dziehe-ɣedzeƒe ye.
Mabu nusi dim mele la, elabena megbɔ mɔ nyuitɔe dzɔdzɔe la ƒe
liƒowo ŋu yi.
66 Azɔ, ne ele nenema la, nukpɔsusu evee le mía si kuɖe Srɔɖ̃eɖe
Kple Srɔg̃begbe ŋu. Eye woawoe nye, wo dometɔ ɖeka gblɔ be, bena,
“Ŋutsu ate ŋu aɖe srɔ̃ zi ɖeka ko, negbe ɖe srɔã ku.” Ke emae nye
nyabiaseawo dometɔ ɖeka, gake, ne mieti ema yome la, miagbɔ liƒo
la ŋu. Eye emegbe evelia gblɔ be, “Oo, ne srɔñyɔnu alo srɔŋ̃utsu,
wo dometɔ ɖeka, wɔ ahasi la, ame ɖeka le wo dome ate ŋu agbe
srɔã eye wòagaɖe bubu ake.” Miakpɔ mia ɖokuiwo le liƒo la godo
kpakple ema hã.
67 Ekema, mikpɔea, menye dziehe-ɣedzeƒe ye loo alo anyiehe-
ɣedzeƒe o; míedi be míayi ɖe ɣedzeƒe tẽ. Ŋɔŋlɔ kpukpuiwo avɔ mia
si ne mieyi ɖe go sia me, Ŋɔŋlɔ kpukpuiwo avɔ mia si ne mieyi ɖe
go kemɛa me. Míedi be míanya afisi Ŋɔŋlɔa va kpe kpakple Ŋɔŋlɔa
le, eye míanya nusi nye Nyateƒe la le eme. Ɖesiaɖe tsɔ mɔ bubu,
ke mete ŋu he ŋuɖoɖo nyuitɔa vɛ o, gake ele be ŋuɖoɖoa ɖe nanɔ
anyi kokoko.
68 Egale abe, egbe ene, nufiafia ƒe nukpɔsusu gã evee le hamea me;
wo dometɔ ɖekae nye Kalvinism, eveliae nye Armin-…Arminianism.
Ɖeka le wo dome nye senyahela, eveliae nye amenuveve. Eye míeva
kpɔe bena amesiwo xɔ amenuveve dzi se, Kalvintɔwo la, wogblɔna
be, “Woayra Mawu, meɖe fu nam ne meyɔ atama o. Meɖe fu nam
ne meno aha o. Mate ŋu awɔ nenem nusiawo, dedienɔnɔ Mavɔ le
asinye.” Emegbe míekpɔ akpa evelia, si nye senyahela, gblɔ bena,
“Oo, ɖe medi be manyra nɛ hafi, ɖe medi be maɖe nusi le nye susu
me afiae hafi, gake, menye Kristotɔ, ele be malé ɖokuinye kpoo.”
Mikpɔea, nàkpɔ ɖokuiwò le mɔ vovovo eve dzi, eye ɖeke mele wo
dome si sɔ gbe o. Azɔ, enye nu sesẽ be woagblɔ nenema, gake
nyateƒee.
69 Míekpɔ mía ɖokuiwo le mɔ vovovo eve dzi; ɖeka, yi go sia me;
ɖeka yi go bubu me. Azɔ mina míakpɔ nusi Nyateƒe la nye.
70 Azɔ miɖo to, ne miakpɔ ɖa be nusia meɖi nu ɖota na mi o mahã.
Le kpɔɖeŋu me, ne mewɔ dzadzraɖo be mayi ƒugodo la, ke matsɔ
nye ŋutɔ nye ƒome, Mayɔ srɔñye vɛ, eye magblɔ nɛ be, “Míele ƒu-…
Mele ƒugodo yi ge, lɔlɔã.” Azɔ esiae nye senyahela ƒe akpa dzi, “Azɔ,
srɔñye, mele se wɔ ge na wò! Ne èli asi ŋutsua ɖe ŋu esime nyemeli

o la, ne metrɔ gbɔ ko la èzu nyɔnu si wogbe. Eye nyemedi be nànɔ
ŋku wɔm, anɔ asi lim eŋu o! Èse egɔmea? Nyee nye srɔw̃òŋutsu! Ne
èwɔe la, magbe wò ne megbɔ.”
71 Emegbe eya hã do asi ɖa helé nye kɔla, gblɔ bena, “Atsunye
nyuie, medi be magblɔ nyaa ɖe na wò, mikpɔea, mikpɔea, bena ne
èwɔ ŋku na nyɔnua ɖe, alo kplɔ nyɔnua ɖe toe, alo li asi nyɔnua ɖe
ŋu la, èzu ŋutsu si wogbe ne ègbɔ va.” Azɔ, ema manye ƒome vivia
ɖe oa? Emae nye senyahelawo. Esɔ gbe.
72 Azɔ, akpa eveliae nye si, bena ne èyi ƒugodo hewɔ vodada la…
Èyi afima hegblɔ be, “Azɔ, kpɔ ɖaa, mato kple nyɔnu sia. Oo, enyo na
srɔñye, meɖe fu nɛ o.” Srɔñye gblɔ be, “Mato kple ŋutsu sia. Esia katã
sɔ gbe le Bill gbɔ, metsɔ ɖeke le eme o.” Ne nyemetsɔ ɖeke le me o la,
ekema nane gblẽ ɖe gbɔnye; nyemelɔ̃ nyɔnu ma nyuie o. Eye ne eya
hã metsɔ ɖeke le me o la, nane gblẽ ɖe egbɔ. Srɔñye wònye; nyemedi
be ŋutsu bubu nagblẽ kplii o. Srɔ-̃ nye wònye.
73 Azɔ, mɔnu nyuietɔ le eŋu, enye be, woa kple eve la nyateƒe le wo
si, gake menye Nyateƒe la tututu o.
74 Azɔ ne meyina ƒugodo, be mawɔ nua nyuie la, maƒo ƒu nye ƒome
sue la ɖe gbɔnye, eye míado gbe ɖa kple mía nɔewo. Eye matsɔ wo
ade asi na Mawu, eye woatsɔm ade asi na Mawu. Eye ne míewɔe la,
míedzo yi ƒugodo…Medzo yi ƒugodo. Azɔ, menya be elɔãm; meka ɖe
edzi. E-…eye melɔñɛ; eka ɖe dzinye. Zi alesi melɔẽ nenema la, mele
be wòaxa nu be mava to kple nyɔnu bubu o. Zi alesi eya hã lɔm̃ ɖe
teƒe la, tsyoo, mehiã be manɔ susu bum be ŋutsu bubu ava to kplii o,
elabena srɔñye wònye eye mexɔ edzi se.
75 Mexɔ se be, nenye be mewɔ nu vɔɖ̃ia ɖe la vavã, mewɔ vodada
hedo go kple nyɔnua ɖe la, eye metrɔ gbɔ heʋu eme nɛ la, eye megblɔ
nɛ be, “Meda, nyemedi be mawɔ numa hafi o. Ɖeko gamɔ̃ ɖem; nyɔnu
sia ʋu du va gbɔnye heva—heva kpla abɔ nam, eye wòdze ale-kple-ale
gɔme,” mexɔe se bena ase egɔme nam. Mexɔe se bena atsɔe akem ɖe
eta. Gake nyemele ewɔ ge ya, ɖe naneke ta o, elabena melɔẽ. Togbɔ
be atsɔe akem hã, nyemele ewɔ ge o. Nyemadi be made abi eŋu, ɖe
naneke ta o. Togbɔ be menya be atsɔe akem ɖe eta hã, nyemedi be
made abi eŋu o.
76 Eye nenema wòle kple Mawu. Ne me…ne fileo lɔlɔ,̃ amegbetɔ ƒe
lɔlɔ,̃ nɔviwɔwɔ ƒe lɔlɔ,̃ ate ŋu ana be ŋutsu nase le eɖokui me nenema
ɖoɖe srɔã gbɔ la; aleke agapao ƒe lɔlɔ̃ ya awɔ, Helagbe ƒe nyati la
gɔmee nye “Mawu ƒe lɔlɔ,̃” aleke ema ana be mawɔ ɖoɖe Yesu Kristo
gbɔ? Nyea, zi alesi medi be mawɔe la, wòle nye dzime be mawɔe
la! Eɖanye…Megblɔ be, zi alesi wòle nye dzime be mawɔe la, mayi
aɖawɔe. Senyahehe maɖe mɔ nam be mawɔe o, elabena esi menya

be makpɔ tohehe ne mewɔe la tae. Gake Nyateƒe vavã si le nua me
la enye be, enye ne Mawu ƒe lɔlɔ̃ va wò dzime ale gbegbe be èdi be
yeawɔ Esia. Emae nye Nyateƒe si le eme. Afimae nukpɔsusu eveawo
le. Menye senyahehe alo ekemɛa o, alo Kalvinism o, woa kple eve ye.
77 Azɔ míegakpɔ egbe hã, bena, kɔmahatsɔŋkɔ geɖewo li. Katoliko
hame la li, Protestante hame la. Wo dometɔ ɖesiaɖe le gbɔgblɔm
be yewoe nye Mɔ la, mikpɔea, “Míawo sie Mɔ la le, míawoe nye
Nyateƒe la.” Ɖe li nye Metodiste, egblɔ bena, “Míawo sie Nyateƒe la
le.” Baptiste gblɔ bena, “Míawo sie Nyateƒe la le.”
78 Enyo, na nyea la, zi alesi woɖo seselelãme ma la, mele nenema
o, elabena Yesu gblɔ be, “Nyee nye Nyateƒe la.” Mikpɔea?
79 Eyaŋuti, abe alesi nye mawunya nɔ le zã si vayi me ene, bena
Eyae nye teƒe afisi Mawu tsɔ Eƒe Ŋkɔ ɖo, teƒe ɖeka si li na subɔsubɔ.
Mènye Kristotɔ le esi ènye Protestantɔ ta o. Mènye Kristotɔ le esi ènye
Katolikotɔ ta o. Mènye Kristotɔ le esi ènye Metodistetɔ, Baptistetɔ, alo
Pentekostetɔ ta o. Ènye Kristotɔ elabena wonyrɔ̃ wò ɖe Yesu Kristo
me, to Gbɔgbɔ Kɔkɔe dzi, menye le tsi me o. “Xɔse ɖekae li; Aƒetɔ
ɖeka; nyɔnyrɔ̃ ɖeka,” esie nye Gbɔgbɔ Kɔkɔe ƒe nyɔnyrɔ.̃ Nyɔnyrɔ̃ le
tsi me kplɔ wò de ƒomedodo me. Gbɔgbɔ Kɔkɔe ƒe nyɔnyrɔ̃ kplɔ wò
de Kristo me. Eyae nye Nyateƒe la.
80 Susu eve hãe le mía si kuɖe Srɔɖ̃eɖe Kple Srɔg̃begbe ŋu. Azɔ, esi,
mía Aƒetɔ ʋu Nutrenu Adreawo ƒe nyaɣaɣla si le Eƒe Nya me na mí,
le ŋkeke mamlɛ siawo me. Azɔ, mia dometɔ geɖewo la, nusia ate ŋu
anye Helagbe na mi, gake nye hamea se egɔme. To nuka me? Eye
miese nu tso ŋutegawo kple nusiwo va dzɔ la ŋu. Eye nyabiase la
nye Biblia me ƒe biabia aɖe, wokpe mí va afii be míaxɔe se be ele
be ŋuɖoɖo vavãtɔa ɖe nanɔ anyi na nya ɣaɣla blibo la si woɣla tso
xexeame ƒe gɔmeɖoɖoanyi me. Eye Biblia gblɔ nya ɖi gblɔ bena le
ŋkeke sia me woana woanya nyaɣaɣla siawo. Nyaɖeɖefia 10, “Eye le
mawudɔla adrelia ƒe gbeɖeŋkekewo me la, Laodikea ƒe gbedeasitsɔla,
woana woanya Mawu ƒe nyaɣaɣlawo.” Ke esiae nye agbenɔɣi mlɔetɔ
la, si nye Laodikia.
81 Mikpɔ nyɔnyɔ̃ sia katã si yi dzi ƒe wuiatɔ̃ sɔŋ alo awu hã,
eye kɔmatsɔŋkɔ ɖeka pɛ hã medo tso eme o. Luther kpɔ nyɔnyɔ,̃
kɔmahatsɔŋkɔ aɖe dzɔ tso eme; Wesley, kɔmahatsɔŋkɔ aɖe dzɔ tso
eme; Alexander Campbell, kɔmahatsɔŋkɔ aɖe dzɔ tso eme; Ameŋkuta
bubu siawo katã…John Smith kple bubuawo, kɔmahatsɔŋkɔwo,
Moody, keke va yi. Gake ɖeka le afisia…Enuenu la nyɔnyɔ̃ didina abe
ƒe etɔ̃ ko. Gake esia li abe ƒe wuiatɔ̃ sɔŋ ene, eye kɔmahatsɔŋkɔ aɖeke
memie tso eme o, elabena fifie nye Nuku la ƒe ɣeyiɣi. Tsro megali o;
esime tsro ɖeka va yi vɔ la, Nuku la ye.

82 Mawu le klalo, ne Mele ewɔm fifia o la, Ele hamea ɖe yɔ ge
va blibodede gbɔ to Eƒe Nya, Yesu Kristo me. Mide dzesi, ele be
ŋuɖoɖo aɖe nanɔ afiaɖe, eye esi wònye Mawu ƒe Nutrenu Adreawo
ƒe nyaɣaɣla la, Nutrenu Adreawo…
83 Ame nenie se egɔme, mikɔ asi yi dzi. Mina míakpɔ ɖa. Mesusu be
ame gbogbotɔ le wo dome nye míaƒe ƒuƒoƒe si tso teƒeawo, miɖo to.
Ne menye nenema o la, agbalẽa ado go madidi o, kuɖe tanya la ŋu.
Agbalẽwo le mía si, agbalẽ aɖewo kuɖe Eŋu fifia.
84 Yesu, le míaƒe nuxexlẽa me, kpe mí be míatrɔ yi ɖe gɔmedzedzea
me be míakpɔ Biblia ƒe ŋuɖoɖo vavãtɔ la.
85 Azɔ, esime wotsɔ esia ɖo Eŋku me la, nu eve dzi kpɔm wonɔ.
Nunɔlawo gblɔ Nɛ bena, “Ɖe ame ate ŋu agbe srɔã, aɖe bubu, ɖe
nusianu ta mahã?”

Eye Yesu gblɔ be, “Mele nenema le gɔmedzedzea me o.”
Emegbe wogblɔ be, “Mose ɖe mɔ na mí be míana gbegbegbalẽ,

eye míaɖe asi le eŋu ɖe nusianu ta.”
86 Egblɔ be, “Ema la, Mose wɔe elabena,” Maɖe asi le ema ŋu tɔ te
vie ɖe afima be mate gbe ɖe dzi, “ɖe miaƒe dzimesesẽ ta; gake tso,
alo le gɔmedzedzea me la mele nenema o.” Nyabiase la!
87 Nyabiasea egbe la, sigbe xexeame ƒe ŋutifafa nya ene, “Ɖe wòava
to politiki dzia, to dukɔwo ƒe ɖekawɔwɔ, ƒoƒuawo dzia?” Magblɔ na
mi be, kpao. Ema kpɔ gege ɣesiaɣi, eye egale ekpɔ ge ake. Gake
kokoko la ŋuɖoɖo vavãtɔa ɖe li na nyabiase la, “Ɖe ŋutifafa ava
nɔ anyigba dzia?” Ẽ, ne woɖe nuvɔ̃ ɖa le anyigba dzi la, ŋutifafa
anɔ anyi. Gake vaseɖe ɣemaɣi la, ŋutifafa aɖeke mele anyi nɔ ge
o; “dukɔ atsi tre ɖe dukɔ ŋu, eye fiaɖuƒe ɖe fiaɖuƒe ŋu.” Mawu na
atike na nuvɔ.̃ Miɖo to nyuie azɔ. Mawu na atike be woaɖe nuvɔ̃
ɖa le anyigba dzi, gake ame le anyigba dzi medi be yeaxɔ Mawu ƒe
atike la o.
88 Mawu na atike mí kple mɔ si dzi míaɖe mía srɔñyɔnuwo eye
míanɔ agbe kple wo le la mí, gake amegbetɔ malɔ̃ axɔ Mawu ƒe atike
la o, malɔ̃ axɔ Eƒe Nya kuɖe eŋu o. Yesu gblɔ nenema. Ke esia ɖo
ŋku nu dzi—dzi na mí kuɖe Eƒe Nya ŋu, esi míenya be Egblɔ bena,
“Dziƒowo kple anyigba woada ƒu, nu ava yi, ke Tɔnyewo nu mayi
akpɔ o.”
89 Nyabiase la, ŋuɖoɖo vavãtɔ si gbɔ Yesu di be míatrɔ yie la, enye
be míatrɔ yi gɔmedzedzea. Ekema, ema lanye Mose I me, elabena
nyagbe Gɔmedzegbalẽ enye nuku ƒe ta na nyabiase ɖesiaɖe le Biblia
me. Ke èle be nàtrɔ yi nuku la gbɔ ɣesiaɣi be nàkpɔ nuku si ƒomevie
le agble la me, be nàte ŋu akpɔ nusie ava nye wò nuŋeŋẽ la. Azɔ,

nuku ka ƒomevi woƒã? Mose I, esi wònye nuku ƒe ta ta la, míatrɔ yi
Mose I me. Yesu fia asi esia na mí le Ŋɔŋlɔa me be, “le gɔmedzedzea
me.” Azɔ, miɖo ŋku dzi, eyae nye esime ɣeyiɣi dze egɔme. Do ŋgɔ
na ema, nye Mavɔmavɔ. Azɔ, míaƒe nyabiase le afima lae nye, mide
dzesi, ne míetrɔ yi gɔmedzedzea me.
90 Azɔ migada esia ƒu o! Eye susu ma tae medi be maƒo nu blewu, ale
be amesiwo le ka nu, eye bena nyaƒokawo nate ŋu agblɔe eme nakɔ.
91 Ne Yesu gblɔ be “Mitrɔ yi gɔmedzedzea me la,” nu ɖesiaɖe
ƒe eveve koe nɔ anyigba dzi. Aɖam ɖekae li, Xawa ɖeka, Mawu
bla wo ɖekae. Sɔnɔ ɖeka, atsua ɖeka; akonɔ ɖeka, atsua ɖeka. “Le
gɔmedzedzea me,” abe alesi Wògblɔ na mí be míatrɔ yi egbɔ ene,
atsu kple asi ɖeka koe li na ƒome ɖesiaɖe. Ele teƒea? Emegbe, míekpɔ
le afima bena “le gɔmedzedzea me” nusianu nɔ ɖoɖo blibo me hele
gbesɔsɔe dzi kple Mawu, naneke medo le ɖoɖo me o.
92 Nusianu si le dziƒo gakpɔtɔ le ɖoɖo me; ɣletiviwo katã, galaxiwo,
ɣe ƒe nuɖoanyi la, nu ɖesiaɖe le ɖoɖo deblibo me. Ne wo dometɔ ɖeka
te ɖa ko la, atɔ te Mawu ƒe ɖoɖo blibo la.
93 Azɔ miɖo to. Ɖe miekpɔea? Tetɔtɔ ɖeka ko agblẽ ɖoɖo blibo la
katã dome! Azɔ, esime amegbetɔ nɔ yiyim le dziyiyi me kple Mawu,
kple ŋutsu ɖeka kple nyɔnu ɖeka la, nyɔnu sia wɔ nuvɔ̃ heɖe anyigba
ƒe ɖoɖo la katã ɖa le dziyiyi me kpakple Mawu. Eyaŋuti, nya ɖeka si
woatsɔ kpe ɖe Agbalẽ sia ŋu, alo Nya ɖeka si woaɖe le Eme la, ɖena
Kristotɔ ɖa le dziyiyi me kple Mawu, ɖena hame aɖe ɖa le dziyiyi me
kple Mawu, ɖena ƒome aɖe ɖa le dziyiyi me kple Mawu. Woate ŋu
aɖe xɔsetɔ ɖesiaɖe ƒu gbe, to Mawu ƒe Nya ɖesiaɖe xɔxɔ gbegbe me.
94 Ekema, nyɔnu lae he ƒome vivi ma ƒe mamã vɛ. Menye Kerubiwoe
ɖe fu na anyigba o. Menye Aɖam ye gbã ƒome la o. Menye nu bubua
ɖekee gbã ƒome ma o, heɖe nu blibo la katã ɖa le dziyiyi me o, ke boŋ
nyɔnu lae, Xawa. Eye afisiae “gɔmedzedzea,” si ŋu Yesu ƒo nu le la, tso
le. Yesu gblɔ be, “Le gɔmededzea me la, Mawu wɔ wo atsu ɖeka, asi
ɖeka, na ƒome ɖesiaɖe.” Ke azɔ esi nyɔnu sia…menye sɔnɔ o, menye
avunɔ o; gake nyɔnu, eyae gbã Mawu ƒe dɔwɔwɔ le anyigba dzi la katã
ƒe dziyiyi, hetsɔ nusianu ƒu gbe ɖe ku me. Nyɔnu lae, menye ŋutsu o,
eyae gbã nubabla la. Egbã nubabla la, elabena (nukaŋuti?) eda ata
Mawu ƒe Nya ƒe liƒowo. Azɔ, ne egbã nubabla la kple esrɔã ŋutsu la,
egbã nubabla kpakple Mawu hã; ekema, le esi wògbã nubabla kple
Mawu ta la, egbãe kple srɔãŋutsu.
95 Ke ne ègbã wò ŋugbedodo kple wò nubabla kpakple Mawu ƒe
Nya la, eyae nye nusi na be hamevi dzidehlɔm̃e geɖewo li, elabena
ame hatsotsoa ɖe va kpe ta hegblɔ be, “Enyo, menye Egɔmee nye
ma o,” eye nusia ɖea ɖoɖowɔ la katã ɖa le dziyiyi me kple Mawu ƒe

Nya. “Míexɔ Numa dzi se o. Ɖɔkita Jones gblɔ be Menye nenemae o.”
Gake zi alesi Mawu gblɔ be Ele nenema la, Egblɔ be, “Mina amesiame
ƒe nya nanye alakpa, eye Tɔnye nanye Nyateƒe!” Afimae nua gbã
dziyiyi la le.
96 Azɔ míekpɔe bena, esi dziyiyi la tso ta la, ekema Agbekɛ la tso,
eye ɣeyiɣi ƒe ka la hã tso, nubabla la tso, nusianu nu tso! Nukae
wɔ esia? Nyɔnu ye. Eyae nye nusi gbã nubabla la. Azɔ, ne miedi be
miaxlẽe la, miate ŋu axlẽ le Mose I 3.
97 Azɔ, ɣemaɣie wowɔ ŋutsu be wòaɖu nyɔnu dzi, kpakple Mawu
ƒe Nya. Eya megale sɔsɔminasɔe kple ŋutsua o. Enɔ sɔsɔminasɔe le
dzɔdzɔmea me, minyae; gake, esi wògbã Mawu ƒe Nya la, Mawu wɔ
ŋutsua be neɖu edzi. Mose I 3:16, ne miedi be miaŋlɔe daɖi. Megasɔ
kple ŋutsua azɔ o. Ezu Mawu ƒe Nya gbãla.
98 Ɖe miele, “nyɔnua,” eya, hame la kpɔm le afisia oa? Mawu ƒe Nya
gbãla, si ɖe eyama ɖa keŋkeŋ tso dziyiyi me. Eye numa ke hamea hã
wɔ, hetsɔ gbɔgbɔmeku ƒo nu bliboa katã. Azɔ miese egɔme nusita
menɔ zu dam ɖe nenem nusiawo dzi alesi mewɔnɛ la. Enye Nyateƒe!
Biblia sia nye nyateƒenya.
99 Mide dzesii, nukata wòwɔ nenem nusia tɔgbe? Aleke nyɔnu
nyakpɔ, dzetugbe, deblibo ma ate ŋu…?
100 Mekpɔ nɔnɔmetata aɖe gaɖeme, mexɔe se be le Helatɔwode ye,
kuɖe aɖaŋunutalaa ɖe si ta Xawa ƒe nɔnɔmetata. Enye nane si kpɔkpɔ
dziŋɔ̃ wu nu ɖesiaɖe si èkpɔ kpɔ. Ema fia alesi ŋutilãme susu ate ŋu
akpɔ nue. Gake, mele nenema o; edze tugbe, elabena enye nyɔnu
deblibo, nyɔnu blibo.
101 Mide dzesi, nukata wòwɔ nenem numa, esi wònye be eyama le
ɖoƒe kɔkɔ hafi? Eli kple ŋutsu la tututu, le sɔsɔminasɔe kpakplii. Gake
nusi katã mínya azɔ enye be ebu eƒe sɔsɔ kple ŋutsua, esime wòwɔ
nuvɔ,̃ eye Mawu gblɔ be, “Ŋutsu azu dziwòɖula tso fifia dzi yina.”
Azɔ, emae nye Ŋɔŋlɔ la. Ne miedi la, míate ŋu axlẽe.
102 Mele Ŋɔŋlɔwo tsɔm na mi, be mate ŋu akpɔ ɣeyiɣia dzi le katsatsa
geɖee sia le dukɔa me ta, ale be mia ŋutɔwo miate ŋu axlẽe.
103 Milé ŋku ɖe susu si ta wòwɔ numa ɖo la ŋu. Aleke Satan te ŋu
ɖo egbɔ?
104 Ɖe mienya bena Satana kple Mawu wosɔ kpɔ gbeɖeka?
Kakaɖedzitɔe enye, nusianu negbe wɔla ko; enye nu ɖesiaɖe, etsi tre
ɖe Mawu ƒe ɖusi me, le Dziƒowo, nye Kerubi ŋgɔnɔla gã la.
105 Milé ŋku ɖe susu si ta wòwɔ nusia la ŋuti, menɔ nuwɔwɔ
gɔmedzetɔa me o. Menɔ Mawu ƒe nuwɔwɔ gɔmedzetɔa me o; enye
nuwɔwɔ ɖetsomea. Eyaŋuti, “le gɔmedzedzea me,” abe alesi Yesu tɔ

asi dzi ene la, eyama menye Mawu ƒe amewɔwɔa gɔmedzetɔa o. Enye
ŋutsu ƒe ɖetsomea, esime Yesu ƒo nu le “gɔmedzedzea ŋu.”
106 Miɖo ŋku dzi, Aɖam nye atsuƒome kple asiƒome siaa, le
gɔmedzedze nuwɔwɔa me, ɖeka, gake womã eme kple agbaƒuti ɖeka.
107 Mide dzesi, ke enye ɖetsomea, eye, mide dzesi, nu ɖeka si le
Mawu ƒe nuwɔwɔwo katã dome, le lã ɖesiaɖe kple nu bubu ɖesiaɖe
dome la, eya ɖeka koe wowɔ nenema. Asiƒome susɔewo katã nɔ
nuwɔwɔ gɔmedzetɔa me. Asiƒome bubu ɖesiaɖe nɔ nuwɔwɔ me, gake
Xawa menɔ nuwɔwɔ gɔmedzetɔa me o. Mikpɔea, ele be woawɔe le
nɔnɔme ma me. Míele egbɔ ɖo ge le ɣeyiɣi ʋeea ɖe me. Mide dzesi
be, le nuwɔwɔ sia si ke me wònɔ la, menye gɔmedzetɔa mee o, gake
ɖetsomea ye. Eye le nuwɔwɔ sia me la, nane li si…
108 Azɔ nyemedi be made abi mia ŋu o, gake medi be magblɔ Nyateƒe
na mi. Ke minɔ anyi kpoo ko; miele ewɔm nyuie.
109 Naneke meli si wowɔ be wòate ŋu able ame ale gbegbe, abe
nyɔnu si blea ame o. Nu bubu magate ŋu nɔ anyi o; naneke meli
si wowɔ be wòanɔ nɔnɔme ma nu o.
110 Nenema ke, naneke meli si woate ŋu able bɔbɔe abe nyɔnu
ene o. Azɔ, gege ɖo kpe nyagbɔgblɔ sia dzi be nyateƒee, gege le
gɔmedzedzea me.
111 Eya menɔ nuwɔwɔ gɔmedzetɔa me o. Enɔ Aɖam me, gake menɔ
nyɔnunyenye me, eya ŋutɔ, le gɔmedzedzea me o. Enye nuwɔwɔ
ɖetsomea si wowɔ.
112 Azɔ, naneke meli si wowɔ be wòate ŋu able ame, kple si woate
ŋu able, bɔbɔe sigbe nyɔnu ene o. Naneke meli si wowɔ alo si ate
ŋu aɖigbɔ abe alesi nyɔnu ate ŋui o. Mibu eŋu kpɔ azɔ. Naneke meli
si wowɔ le nuwɔwɔa katã me, si ate ŋu age aɖigbɔ abe alesi nyɔnu
ate ŋue o. Ate ŋu akaka ŋutsu ƒe dzi yaʋayaʋa bɔbɔe wu nu bubu
ɖesiaɖe si li le xexeame, enye esrɔã. Mina srɔñyɔnu sue nyakpɔ ma
nede asi yiyi me kple ŋutsu bubu ko; miakpɔ nɔvi ma si nɔ anyi ɖe
afima kple viawo ɖa, alesi aɖatsi anɔ tiɔtiɔm le eƒe ŋkuwo me. Wowɔe
ɖe nɔnɔme ma me. Wowɔe be wòawɔ ale nusia. Ha aɖeke meli, avu
aɖeke, alo lãa ɖeke meli si wowɔ abe eya ene alo si ate ŋu aɖigbɔ de
alesi eya ate ŋu aɖigbɔ nu o. Azɔ, nyateƒee.

Kpakple bubu na nɔvinyenyɔnuwo la, medi ko be mialé ŋku
ɖe eŋu.
113 Lãa ɖeke mate ŋu awɔ makɔmakɔnyenye o. Mieyɔna avu
be “sakabo,” avunɔ, mieyɔna atsua be…ha be “hanɔ,” gake eƒe
agbenyuinɔnɔ nyo wu boo gbɔ Hollywood ƒe fefewɔlawo tɔ ŋu
agbadroƒe milionwo. Nenema gbegbe wowɔe be wòaɖigbɔ age

gbegbe. Mate ŋu…Azɔ misusu esia kpɔ. Naneke meli le xexeame si
wowɔ le Mawu ƒe nuwɔwɔa me, si ate ŋu anɔ makɔmakɔ age yi gɔme
nenema o.
114 Miagblɔ be, “Lala vie, ‘ŋutsu’!” Míele esia gbɔ ɖo ge. Ele be nyɔnu
la nagblɔ be “ẽ.”
115 Mide dzesi be, naneke meli si wowɔ be wòaɖigbɔ ale gbegbe,
alo be wòaƒoɖi o, negbe nyɔnu ko. Avu mate ŋu awɔe o, ha mate ŋu
awɔe, xevi mate ŋu awɔe o. Lãa ɖeke mele makɔmakɔ o, eye mate
ŋui hã o, elabena womewɔe be wòate ŋu anɔ nenema o. Hanɔ mate
ŋu anɔ makɔmakɔ o, avunɔ mate ŋu anɔ makɔmakɔ o, xevi mate ŋu
anɔ makɔmakɔ o. Nyɔnu ɖekae nye nusi ate ŋu awɔe.
116 Azɔ mikpɔ afisi Satana yia? Mikpɔea? Gake kokoko la ele, eyae
nye amesi kpɔ ŋusẽ agblɔ be “ẽ” alo “o.” Mikpɔea, etso afisi wòdi be
yealé ye ɖokui ɖo la gbɔ. Mikpɔea? Azɔ afii la míate akpɔ da ƒe nuku
la eme nakɔ, afisi wòge ɖe eme le. Teƒe ɖeka koe li wòate ŋu ayi.
Ne esia meƒoe ɖe me yi to o la, ɖe amea ɖe ƒe ŋku gbã. Mikpɔea?
Mikpɔea, ele be wòayi ɖe ema gbɔ.
117 Milé ŋku ɖe, susu si ta lãwo mate awɔ nenema o la ŋu, lãnɔ aɖe,
woawo nɔ nuwɔwɔ gɔmedzetɔa me. Gake nyɔnu la menɔ nuwɔwɔ
gɔmedzetɔa me o. Azɔ míatrɔ aku nusia me, emegbe makplɔ mi va
egbeŋkeke sia gbɔ, le Nubabla la me.
118 Womè, eya ɖeka, hena ɖiƒoƒo kple agbe makɔmakɔ nɔnɔ. Avu
mate ŋui o, eye asiƒome bubua ɖeke mate ŋui o. Nyɔnu ɖeka koe
ate ŋui. Avu alo lã bubu ɖesiaɖe la, zi ɖeka le ƒe me koe, eye ema
ɖe viawo dzidzi ta; menye ɖe gbɔdɔdɔ ƒe nudzodzro ta o, ke boŋ
ɖe eviawo ta. Hanɔ xoxo la, avu sakabo xoxo la, zi ɖeka le ƒe me
koe, le ɣeyiɣi ɖeka kolia me, ema hena viawo dzidzi. Gake nyɔnu la
wowɔe bena wòadzro nu ɣesiaɣi. Mete fli ɖe nanewo me le afisia;
mia ŋutɔwo miate ŋu asusu nu mamlɛawo. Avunɔ mate ŋui o; nyɔnu
la ate ŋui. Mekpɔ mɔ be Gbɔgbɔ Kɔkɔe laɖe nu mamlɛa afia mi nusi
me mete fli ɖo la.
119 Eya ɖeka koe nye ƒome, asiƒome ƒe ƒome, si wowɔ wònyakpɔ wu
atsua. Ƒome bubua ɖeke meli le ɖeke me o. Mawu ƒe nuwɔwɔ bubuwo
la atsuawo nyakpɔ wu, sigbe le lãwo, xeviwo, kple bubuawo gbɔ ene,
kokoko la atsuae nyakpɔ wu.
120 Mikpɔ zitsu gã la ɖa, dzo gladza nyakpɔwo le esi, enye ƒome si
dzɔatsu; kpakple zinɔ sue, gblɔe la. Mikpɔ koklotsu gã kple eƒe fu
nyakpɔawo keŋ ɖa; kpakple koklonɔ hẽ, sue la. Mikpɔ le xeviwo gbɔ,
koklotsu kple koklonɔ. Nukaŋutie? Nukaŋuti wòle nenema, le Mawu
ƒe nuwɔwɔwo katã dome? Le nuwɔwɔ ɖesiaɖe gbɔ la, atsua nyakpɔ
wu. Le alẽwo dome, le—le hawo dome, le sɔwo dome, le nu bubu

ɖesiaɖe dome la, atsu kɔkɔ lae nyakpɔ wu kokoko, eye le xeviwo
dome hã.
121 Gake le amegbetɔwo gbɔ la, nyɔnue nyakpɔ wu, menye ŋutsu o;
ne ŋutsua nyakpɔ wu la, nane meyi dzi nyuie o, nuku tsakatsaka le
afia ɖe. Gɔmedzeƒea la nenema wòle. Nukaŋutie? Nukaŋuti wowɔe
ɖo? Be woatsɔe ble ame. Eƒe nɔnɔmemèla, Satana, gale dɔ wɔm le
eŋu, hã, le ŋkeke mamlɛ siawo me.
122 Mina matɔ ɖe afisia ɣeyiɣi via ɖe. “Nyakpɔnyakpɔ!” Ɖe mienya
be, le tsɔtsrɔ̃ gbãtɔ me, xexeame, dukɔwokatãtɔ la, alo xexeakatãtɔ
la, va me le nyɔnu nyakpɔwo ŋutia? “Esime Mawu viwo kpɔ bena
amegbetɔviwo dzetugbe la, woyi ɖakplɔ nyɔnuwo na wo ɖokui.”
Ele teƒea?
123 Ɖe mielé ŋku ɖe nyɔnuwo ƒe tugbedzedze ƒe dzidede ŋu le ŋkeke
sia mea? Mekpɔ Pearl O’Brien ƒe foto kpɔ, amesi wobu be enye nyɔnu
nyakpɔ wu le dukɔa me, ɣeaɖeɣi. Tugbedzea ɖeke meli le suku sia
me si meto eŋu, ne eɖo nyakpɔnyakpɔ dzi o.
124 Nyɔnuwo ƒe nyakpɔnyakpɔ ƒe dzidede la fia beble ƒe ɣeyiɣi la.
Ɣekaɣie hame la nyakpɔ wu alesi wòle egbe? Nusianu le dzedzem
gã, xɔ gã nyakpɔwo, kple esia milionwo kple ema milionwo. Ɖe miele
ekpɔm oa, “nyɔnu,” beble!
125 Azɔ, naneke meli si ate ŋu aɖi gbɔ abe eya ene o, eye wowɔe
ale be wòate ŋu able ame. Eye Satana le dɔ wɔm le eŋuti vavã egbe,
le ŋkeke mamlɛ siawo me, elabena eyae nye eƒe nɔnɔmemèla. Mate
ŋu aɖo kpe esia dzi. Be míatrɔ yi gɔmedzedze la me tẽ la, amekae
tre dɔwɔwɔ le eŋu, Aɖam alo Satana, Mawu alo Satana? Mikpɔea,
emae nye eƒe nɔnɔmemèla. Enye eƒe aʋawɔnu sesẽtɔ be wòatutu
ŋutsu de yeƒe ɖiƒoƒo me, esi wònye nyɔnu nyakpɔ ta la, ate ŋu ada
ŋutsu segesege ɖoɖe mɔ ɖesiaɖe si wòdi la dzi. Nɔviŋutsu, menye
ahasesẽnoƒe si le afimae le ŋutsu lém o; nyɔnu nyakpɔ si le zɔzɔm
le mɔdodo dzi, hele eɖokui trom, do awu afãkplafã lae. Eyae nye
nusi…Eyae nye nusi blea ame le afima tututu. Eye ele eŋu kutɔkutɔe,
kutɔkutɔe blibo koŋ. Ɖewomahĩ miabia nyam elabena megblɔ bena
Satana enye eƒe nɔnɔmemèla, gake Nyateƒee. Satana ye na nɔnɔmee.
Eya kee gale ewɔm.
126 Mina matsɔ nane afia mi le Ŋɔŋlɔa me. Ele be matrɔ mi yi
Ŋɔŋlɔ me, eye mia ŋutɔ miaɖe miaƒe susu le eme alesie miele nua
kpɔmee egbe.
127 Satanae nye amesi wɔ nyonyo ma ƒomevi. Ne míade dzesi la,
eyae nye amesi nyakpɔ wu le Mawudɔlawo katã dome le Dziƒo. Esia
le teƒea? Eye wòdzroe be yeawɔ Dziƒo nazu teƒea ɖe si nyakpɔ wu
Mixael ƒe fiaɖuƒe. Esia le teƒea? Gawu la, be woafia be Kain nye

evia la, eyama tsɔ subɔsubɔ si nyakpɔ wu la na, eɖo atsyɔ̃ na eƒe
vɔsamlekpui kple kutsetsewo kple seseƒoƒowo, kple bubuawo. Esia
le teƒea? Nyakpɔnyakpɔ! Nuvɔ̃ nye nusi nyakpɔ, nusi míeyɔna be
nyakpɔnyakpɔ egbe. Ke nuvɔ̃ nye nusi blea ame, to nyakpɔnyakpɔ
dzi. Màkpɔ nyɔnua ɖeke wòanɔ yiyim le mɔ dzi eye nagblɔ nusi le
eƒe dzime o. Mikpɔea? Gake medi be magblɔ nya sia ale be miate ŋu
akpɔ nusi tae wònye Satana nye eƒe nɔnɔmemèla. Esia le teƒe tututu,
eya ŋutɔ via ɖo kpe edzi, Kain. Azɔ, nyɔnua dzetugbe ale be wòate
aflu ame.
128 Xexeame nyakpɔkpɔ ale be wòate aflu ame. Medi be magblɔ be
Kɔsmos, xexeame ƒe ɖoɖowo. Enyakpɔ ale be wòate ŋu aflu ame, teƒe
gã nyakpɔwo kple atsyɔɖ̃oɖo.
129 Miɖo ŋku nyagblɔɖila, Amos dzi, esime wòva hekpɔ du la me ɖaa
le bali me, eye wòkpɔe abe Hollywood egbetɔ aɖe ene, eƒe ŋku sue
eveawo zu sue ŋutɔ, hebe ɖe ɖa ɣi mawo si tsyɔ mo nɛ la te. Eye wòzɔ
yi afima kple Gbedeasia ɖe, hewó Esia ɖe teƒe ma. Egblɔ be, “Mawu
ŋutɔ si miebe yewole subɔsubɔm la, atsrɔ̃ mi!” Esia le teƒe.
130 Nuvɔ,̃ nyakpɔ ŋutɔ. Wota Yuda abe ahanomunɔ tsitsia ɖe si do go
tsi mɔdodo dzi afiaɖe, heke nu me ɖe te, eye tagbatsutsuwo le tutum
le eŋu kple etɔeawo, be enye Yuda. Yuda dzeɖeka, sesẽ, ameblela.
Menye ŋutsu ma ŋu wòle be nàlé ŋku ɖo le axawò o, menye ŋutsu ma
(agbledela tsitsi) si do atalegbe kakpla va ŋue, nàlé ŋku ɖo le srɔw̃ò
ŋu o; ameblela mae, eyae nye dadrãtɔ la.
131 Nuvɔ̃ nyakpɔ le xexeame ƒe ŋku me, gake Mawu medzena le
nyonyo ma ƒomevi me o. Mienyae nenema? Mawu dzena le dee me,
dee ƒe nyonyo me.
132 Le Biblia me, Yesaya 53, ne miedi be miaŋlɔ Ŋɔŋlɔ la daɖi.
Agbaka aɖe le Ŋɔŋlɔa ŋu si woŋlɔ ɖe eƒe axa dzi le afisia kuɖe eŋu.
Yesaya 53, Biblia gblɔ le Aƒetɔ Yesu ŋu, bena, “Ɖekadzedze mele eŋu
be Wòadzro mí o. Eye ele abe míetrɔ míaƒe mo ɖa tso Egbɔ.” Ele
teƒea? Míedzro Eyama o, elabena nyonyo mele Eŋu o. Ɖewomahĩ
enye ame suea ɖe, si ƒe abɔtawo ge vie, le hẽ, ke Medzro ame abe
amekplɔla ene o. Dzedze mele eŋu abe kplɔla ene o. Eƒoa nu ko abe
alesi woƒoa nue le mɔ dzi ene, kple bubuawo, abe alesi amewo wɔna
ene, ame tsɛwo, ke esiata la Medze abe Enye agbalẽnyala gãa ɖe, si
de suku, nyuie, do awu ʋlaya nyuie, kple nusianu o. Enye Ame gblɔe
ko. “Nyonyo mele Eŋu, be Wòadzro mí o.” Ezɔ le amewo dome yi
gagbɔ, keke va yi, womenya Amesi Wònye gɔ̃ hã o. Medze abe mawu
aɖe si zɔ va yina o, nusi míawo míasusu abe mawu ene. Gake, Enyee,
nenema ke ko!

133 Ɖe miede dzesi esime Aƒetɔ Mawu gblɔ na—na Samuel be, “Yi ɖe
Jesse ƒe me eye nàsi ami na viaŋutsuwo, aɖo fiae, ɖe Saul teƒea?”
134 Azɔ, amewoe tia Saul, wònye Samuel gblɔe na wo kɔtɛ be
woagawɔe o hafi. Egblɔ be, “Mawu medi be fia nanɔ mía si o; Eyamae
nye miaƒe fia.” Ke egblɔ be, “Ɖe megblɔ nane na mi kpɔ, le Aƒetɔ la
ƒe Ŋkɔ me, si meva me oa? Ɖe mebia ga alo nu bubua ɖe tso mia si
kpɔ, be matsɔ nɔ agbea?”
135 Wogblɔ be, “Kpao, mebia ga tso mía si kpɔ o. Eye nusanu si egblɔ
le Aƒetɔ la ƒe Ŋkɔ me la, va me. Gake míele fia dim, alekeke hã,” ale
wotia Saul. Mikpɔ nusie xexeame tia! Mikpɔ nusi Israel tia! Israel,
Mawu ƒe amesiamina, wotia amea ɖe si ƒe ta kple abɔtawo kɔkɔ wu
amesiame tɔ le dukɔa me; enye amesi triagba, kɔkɔ, nyo, dzeɖekɛ le
ŋku me, gake kokoko la enye tagbatsutsu le amisisi la me.
136 Ke Mawu gblɔ be, “Matia fia na mi le Nye ŋutɔ ƒe tiatia nu.” Ale
Wògblɔ be, “Samuel, nyemele amesi wònye la gblɔ ge na wò o, gake
wò yi ɖe afima. Enye Jesse ƒe viwo dometɔ ɖeka.”
137 Eye Jesse, esrɔã, kple ame amlɛawo katã kpɔ afima, gblɔ bena,
“Ẽ, mía vi tsitsitɔ, edzɔtsu, kɔkɔ, dzeɖeka, adze na fiakuku la. Edze
nunya. Ede suku. Enye ame nyuia ɖe. Menya be adze nɛ tututu. Eyɔa
eƒe nyatiwo nyuie.”
138 Esime wòkplɔe vɛ la, Samuel tsɔ amigoe la hezɔ ɖe edzi. Egblɔ
be, “O, Aƒetɔ la gbee.” Nenema ke wòyi keke va yi, to viaŋutsu
adẽawo katã dzi, ke Aƒetɔ gbe wo dometɔ ɖesiaɖe. Egblɔ be, “Ɖeke
megali oa?”
139 “Oo,” egblɔ be, “ẽ, ɖeka li, ele megbe le gbeme afima le alẽwo
nyim. Ɖeko wònɔna megbe le gbeme afima anɔ hawo ƒom, anɔ edzim,
anɔ ɣli dom, anɔ edzi ko. Gake, enye ɖekakpuia ɖe si ƒe abɔtawo ge,
eƒe kpɔkpɔme le hẽ, eye medze aɖu fia gbeɖe o.”
140 Egblɔ be, “Miyi ɖakplɔe vɛ.” Eye esime Dawid va nyagblɔɖila
ŋku me la, nyagblɔɖila la ʋu du kple ami hekɔe ɖe eƒe ta dzi, gblɔ
bena, “Esiae nye Mawu ƒe tiatia.” Menye nyonyo o; ke boŋ dee. Mawu
kpɔna dee.
141 Ame kpɔna nyonyo dzɔdzɔmetɔa dzi. Esi blena ame. Ke numa
ta wotsɔ nyonyo na nyɔnu ɖo, hena beble, be wòaflu ame. Nyɔnu
dzetugbe la, ne mezã esia le nɔnɔme nyuietɔ me o la, ezu fiƒode nɛ; si
akplɔe yiɖe dzota me kaba ŋutɔ tsɔwu nu bubu ɖesiaɖe si menya la.
Ne ɖe wòate ŋu ko…Nenye be ate ŋu dzetugbe, kakaɖedzitɔe, zi alesi
wòli kple srɔãŋutsu hewɔ nusi dze la, ke ema—ema nyo hedzeanyi.
Gake ate ŋu atsɔ numake ke, míatɔwo, alesi gbegbe wòate ŋu able
ame kpliie, elabena wonae be wòawɔ nenema.

142 Mide dzesi, azɔ, ke Mawu dzena le dee me. “Nyonyo aɖeke
meli be Yesu ƒe nu nadzro mí o,” gake deea ɖeke meli de Enu, le
anyigba dzi o.
143 Azɔ míekpɔ, egbe, bena hame la—la ƒe dee, Satana kple eƒe
hatsotso la, dina nu gã, hame nyakpɔwo, nu nyakpɔwo. Eyae nye
nusi xexeame dina egbe. “Oo, kplɔla lae, ale-kple-ale gã la ƒe ɣeyiɣi
ale kple ale, nunɔlanyenye kple mawusosroɖa le eŋu, wòzɔ do go yina,
kple nenem wuʋlaya gãwo, kple nenem nuwo.” Woyɔna numa be
nyakpɔnyakpɔ.
144 Gake Mawu ƒe amekɔkɔe vavãwo la dina Mawu ƒe Nya si dzi
woɖo kpe la ƒe dee.
145 Nenemae amekɔkɔeawo wɔ le ŋkeke ma me, esime wokpɔ Yesu.
Menye naneke be woaɖe ŋku ɖee o, gake wokpɔ be Mawu nɔ Eme.
Wokpɔ be Mawu li Kplii.
146 Nenema nenem mewo, Yoab kple amesiwo nɔ kple Dawid, amevi
suea ɖe la wɔ, gake wokpɔ be—be ame le eyama me. Wokpɔ be Mawu
le eme, eye wonya be egbɔna dzi ɖu ge gbeɖeka. Wo…Wo dometɔ
ɖeka wu Goliat nɔviŋutsu atɔ,̃ kple alɔ-ɖeka. Ɖeka wu ame alafa etɔ;̃
esime nyɔnua ɖewo nɔ ayi gbem hena ŋdɔnuɖuɖu, eye aʋakɔ la dzo,
ke etsɔ akplɔ heyi ɖawu ame alafa etɔ,̃ siwo nye Filistitɔwo. Dee ye!
Nukaŋuti? Wonɔ anyi kple Dawid. Wonya be amisisi nɔ edzi, eye
wonya be egbɔna fia ɖu ge.
147 Hame la ƒe nɔnɔmetata la tututu egbe bena anɔ anyi kple Nya la!
Míenya be wòle kpe ɖo ge Edzi. Eye míenya be Ele fia ɖu ge gbeɖeka.
Togbɔ be Saul…Ke enye sisila le dukɔ mamlɛwo gbɔ, gake wonya be
egbɔna fia ɖu ge. Míawo hã, míenya be Eyama gbɔna fia ɖu ge, eyata
míexɔ Nya ma hetɔ te ɖe afima tututu, meka fetu si le eŋu o. Ne ahiã
be míadza Filistitɔwo, alo ati kpo dze ʋẽ me awu dzata, sigbe alesi wo
dometɔ ɖeka wɔe ene hã, míeyina alekee hã, elabena nɔnɔme ma…
ma mee Mawu wɔe le be wòanɔ. Míele dee dim.
148 Azɔ miate ŋu abiam se be, “Nukata Wòɖe mɔ be woawɔ nyɔnua
nenema?” Nyemedi be maxɔ ɣeyiɣi sɔgbɔ o, elabena nu sɔgbɔ
gale asinye magblɔ. “Nukaŋutie,” nyabiase la ate ŋu afɔ ɖe tsitre,
“nukaŋutie Mawu wɔ nyɔnu sia alea ɖo? Nukaŋutie Wòɖe mɔ be
wòanɔ nenema?” Na Eya Ŋutɔ ƒe ŋudzedzekpɔkpɔ. Kakaɖedzitɔe.
149 Azɔ ne miedi be miaxlẽe le miaƒe Biblia me na minuti ɖeka ko
la, mina míaʋui ɖe Romatɔwo 9, na minuti ɖeka, eye mafia nane
mi, alesie Mawu wɔna nenem nuawoe, ne miedi be—be miaxlẽe.
Ke míate ŋu akpɔe le afii alesi Mawu wɔa nu hena Eya Ŋutɔ ƒe
ŋudzedzekpɔkpɔ nyuie. Romatɔwo 9:14.

Azɔ nuka gblɔ ge míala?



SRƆ̃ƉEƉE KPLE SRƆ̃GBEGBE 23

Alo ɖe Mawu tɔ medzɔ oa?…
150 Esime Wòtia Esau, alo tia Yakɔb hegbe Esau, hafi ŋutsuviawo
dometɔ aɖe nava kpɔ dzena awɔ tiatia, eya ŋutɔ la, wo dometɔa ɖeke
o; hafi wodzi wo, esime wogale wo dada ƒe dɔme la, Mawu gblɔ be,
“Melé fu Esau, eye melɔ̃ Yakɔb.” Mikpɔea? Nukaŋutie?

Elabena egblɔ na Mose bena, makpɔ nublanui na amesi ke
makpɔ nublanui na, eye nye dɔme atrɔ ɖe amesi ke ŋuti nye
dɔme atrɔ ɖo la ŋuti.
Eyaŋuti azɔ metso…amesi le lɔlɔm̃, alo…amesi le du sim la

gbɔ o, ke etso Mawu si kpɔa nublanui la gbɔ boŋ.
Elabena ŋɔŋlɔ la gblɔ na Farao bena, esia ke ŋuti mefɔ wò ɖe

tsitre, bene maɖe nye ŋusẽ ɖe go afia le ŋuwò, eye bene wòaɖe
gbeƒã nye ŋkɔ ŋutinya le anyigba blibo la katã dzi.
Eyata…eya (Azɔ lé ŋku ɖe afisia.)…ekpɔa…nublanui na

amesi ke wòlɔña be yeakpɔ nublanui na, eye wòsẽa dzime na
amesi ke wòlɔña be yeasẽ dzime na.
Azɔ la nèle gbɔgblɔ ge…nam bena, Nukaŋuti wògahea…

nya? Elabena amekae ate ŋu atsi tre ɖe eƒe lɔlɔñu ŋuti mahã?
Blewu, Oo ame, ameka nènye wò amesi le nya hem kple

Mawu la mahã? Ɖe numème la agblɔ na mèla bena, Nukaŋuti
nèmèm ale mahã?

Alo ɖe zemèla mekpɔ ŋusẽ ɖe tu dzi, bena wòatsɔ anyi si
wònya la ƒe ɖe amè ze si ŋu bubu le la, eye wòagatsɔ eƒe ɖe hã
amè ze si ŋu bubu mele o la o mahã?
Ke ne Mawu, esime wòle didim be yeaɖe eƒe dziku ɖe go afia,

eye yeana woanya eƒe ŋusẽ la, tsɔ…dzigbɔgbɔ blewu geɖee le
dziku ƒe ze siwo wodzra ɖo ɖi hena gbegblẽ la ɖe asi:
…bena yeana woanya eƒe ŋutikɔkɔe ƒe agbɔsɔsɔ hã ɖe

nublanuikpɔkpɔ ƒe ze, siwo wodzra ɖo ɖi na ŋutikɔkɔe la ŋu,
151 Azɔ miehe nya le Ema ŋu sẽ. Mawu wɔe! Ele be wòawɔe le mɔ
sia dzi. Ele be wòanɔ afima. Azɔ miɖo to. Azɔ hena minuti atɔ̃ ɖewo
la, medi be mahe miaƒe susuwo va nane gbɔ.
152 Nukae nye Mawu? Mawu enye Mavɔmavɔtɔ gã la. Le
gɔmedzedzea me, xoxoxo do ŋgɔ na gɔmedzedzea la, Menye Mawu
gɔ̃ hã haɖe o. Ɖe mienya nenema? Mawu nye “nusi wosubɔna,” eye
naneke meli si asubɔ Eyama o. Eli eya ɖeka.
153 Eye le Eyama me nyenyewo li. Nukae nye nyenye? Susua ɖe. Azɔ
miakpɔ nane si aɖe fu na mi le nusɔsrɔã me fiẽ sia. Mide dzesi, Enye
Eƒe nyenyewo siwo nɔ Eyama me. Azɔ, enɔ Eme be wòanye Fofo, ele

Eme be wòanye Mawu, ele Eme be wòanye Vi, ele Eme be wòanye
Ɖela, ele Eme be wòanye Dɔyɔla. Ke nusiawo katã le afii la ɖeko
wole Eƒe nyenyewo ɖem ɖe go. Naneke medo le ɖoɖo me o. Miesusu
be Mawu mekpɔ nuwuwu la tso gɔmedzedzea me oa? Kakaɖedzitɔe,
Ekpɔe. Naneke medo go le ɖoɖoa me o, ɖeko wòle Eƒe nyenyewo
ɖem ɖe go.
154 Azɔ, mate ŋu anɔ dzɔdzɔe eye wòawɔ ame be wòage o. Ele be
wòatsɔe aɖo gɔmeɖoanyi si sɔ la dzi, si nye lɔlɔñu faa be wòate ŋu
awɔ tiatia na eɖokui, gake enya bena ele gege ge.
155 Azɔ, Mate ŋu anye Ɖela o negbe ɖe nane bu. Mate ŋu anye Dɔyɔla
o negbe ɖe nane lé dɔ. Ele be nusiawo nanɔ nenema. Mawu wɔ wo
nenema ale bena Eƒe nyenye gã nate ŋu aɖe ɖe go. Ne esia meli o la,
mate ŋu anye Ɖela gbeɖe o. Gake míenya be Enyee, gɔ̃ hã hafi ɣeyiɣi
nava dze egɔme, Enye Ɖela. Enye Ɖela, eyata ele be nane nabu. Aleke
nɔ ge wòala?
156 Nenye be Etsɔ nane hebui, ko kple susu be yeaɖee ta la, ekema
dzɔdzɔenyenye mele Eƒe ʋɔnudɔdrɔ̃ me o. Mate ŋu aɖo ame ɖe dzota
me, aganɔ dzɔdzɔe o. Enyo dɔme, fatu, wɔnuteƒe, ɖianukware, eye
Wònye Ʋɔnudrɔl̃a gã la. Mikpɔea, anye ɖe ema Wòanɔ nane wɔm
tsitre ɖe Eɖokui ŋu ema.
157 Eyata ele be wòatsɔ ame ada ɖe afisia, awɔe ɖe lɔlɔñu faa dzi,
ale be wòate ŋu, esi wònya be, ele gege ge; eye ame si le Eya Ŋutɔ
ƒe nɔnɔme nu la, aleke wòate ŋu age ɖo? Azɔ miele ŋkeke ƒe Kekeli
la kpɔma? Ale, ele nɛ be Wòawɔ nuwɔwɔ ɖetsomea ɖe, nane si woɖe
tso nuwɔwɔ dzɔdzɔmetɔa me. Azɔ mikpɔea. Mikpɔea? Mieɖo egbɔ le
afima vɔ. Mikpɔea? Ekema, eyae nye nusi ge. Ewɔe, esi wònya be
ele gege ge. Ke wotsɔe de Satana si, abe goe si ŋu bubu mele o ene.
Afika ŋue wode bubu egbe? Mibu tame le ema ŋu. Milé ŋku ɖe ŋu
nyuie azɔ.
158 Ekema gawu la, nukata wowɔe le mɔ sia nu eye menye abe
asiƒome susɔewo ene o, nukaŋuti wowɔ nyɔnu la nenema eye menye
abe asiƒome susɔewo o? Womewɔ asiƒomea ɖeke nenema o. Womele
nenema, egbe o. Womate ŋui o. Le esi womewɔe nenema o ta, nyɔnua
mate ŋu awɔe o. Nukaŋuti Eyama mewɔ asiƒome sia, nyɔnua, ko abe
asiƒome susɔewo, ale be wòanɔ abe mamlɛwo ene, tututu be wòanyi
viwo ko o mahã? Ekema srɔŋ̃utsu anɔ esi, eye wòanɔ agbe; eye ne eƒe
vidziɣi la ɖo la, wòadzi vi. Nukaŋuti—nukaŋuti Wòwɔe alea ɖo?
159 Nyemate ŋu azã nyati siawo o. Ke miese egɔme nusi ŋuti mele nu
ƒom le, alo wòa? Ne miate ŋu ase eme la, migblɔ be “amen.” [Ƒuƒoƒea
gblɔ be, “Amen.”—Ed.] Ẽ ɖe. Mikpɔea? Ɖetugbuiwo nɔ anyi ɖe afisia,
eye ɖekakpuiwo hã, mikpɔea. Gake minyaa, lã la ele be wòaɖo ƒea

ƒe ɣeyiɣia ɖe me, ekema atsu ade egbɔ, ekema evɔ. Gake, nyɔnu ya,
ɣesiaɣie. Ke nukaŋuti Wòwɔ eyama nenema ɖo?
160 Azɔ mile ŋku ɖe Eƒe ɖoɖo gã la ƒe ɖeɖeɖego ŋu, esime míele
nusia me tom azɔ, ede blibo ko abe alesi blibodede ate ŋu anɔ ene.
Nyemenya nusia tsã vaseɖe nyitsɔ o.
161 Nukaŋuti Mewɔ eya nenema le gɔmedzedzea me, abe Eƒe asiƒome
mamlɛawo ene oa? Elabena anye nusi masɔe Nɛ o. Eyama si nye
dzadzɛnyenye katã ƒe Dzɔƒe. Susu ma tae wòle be Wòaɖe asi le
Satana ŋu wòaƒo asie, nusi ke wòwɔ le gbototro me. Nuwɔwɔa ɖe
nenema tɔgbe la, manye be esɔe Nɛ o, wònye wowɔe nenema le
gɔmedzedzea me.
162 Eƒe dɔwɔwɔwo katã siwo Wòwɔ, le gɔmedzedzea me la, woli le
dziyiyi me. Eƒe gɔmedzedze dɔwɔwɔwo katã li le dziyiyi me. Avunɔ,
avutsu; mikpɔea, nyinɔ, nyitsu; ɖesiaɖe le dziyiyi me. Dzɔdzɔmea
katã li le dziyiyi me. Nuku kuna, gena ɖe anyigba me; esɔ tututu kple
ku, ɖiɖi, kple tsitretsitsi. Ati ƒe tsi ɖiɖina yi gume, eƒe aŋgbawo gena,
egatrɔ gbɔna ne ƒe trɔ le tsitretsitsi me kple aŋgba yeyewo. Mikpɔ
nusi medi be magblɔa? Nusianu, gɔ̃ hã dzɔdzɔmea, Mawu tɔ la, wo
katã wole dziyiyi me, le ɖeka me; ke ɖeka esi le afii si wowɔ wòdo go
le Mawu ƒe dziyiyi la me. Dzɔdzɔmea la wowɔe ale gbegbe be mate
ŋu awɔ nuvɔ̃ o. Mibu eŋu kpɔ! Nuwɔwɔ dzɔdzɔmetɔa, si Mawu wɔ,
mate ŋu awɔ nuvɔ̃ o.
163 Oo, ɖe miekpɔe azɔ, le kpɔkpɔme sia me le afii, hamea ƒe gbototro
la oa? Gɔmedzetɔ la nye Mawu ƒe Nya! Nuvɔã ɖeke mele Mawu me o.
Mikpɔ nusi medi be magblɔa? Ke afii la nuwɔwɔa ɖe enye esi va dzɔ
le gbototro me. Hamea ɖe le Mawu si nɔ ge, gake mikpɔ nutrogbo si
le wo si le afii ɖa.
164 Mawu wɔ atsu kple asi. Gake, nyɔnu sia, mikpɔ, eƒe dɔléle
dzesiwo ŋutɔ hã fia nusi wònye xoxoxo le Mawu ƒe susu me. Miate
ŋu awɔ gaƒoƒo ɖeka, alo eve, atsɔ ɖe esia me. Eya…Ewɔ nuwɔwɔ sia
le nɔnɔme ma me, Ewɔ nuwɔwɔ sia hetrɔe ale be Satana nate ŋu aƒo
asie, eye wòwɔe hã. Egale eƒe asi me kokoko. Anyo nɛ wu be wòasi
ayi Atitsoga gbɔ, abe ŋutsu, hã ene.
165 Mide dzesi, dzɔdzɔmea katã le yiyim le dziyiyi me. Nenye ɖe
Wòwɔ nyɔnu la le dzɔdzɔme nuwɔwɔ ɖeka ma ke me la, anye ne
nuvɔã ɖeke manɔ anyi o, elabena eya mate ŋu awɔe o, mate ŋu awɔe
o. Enye nuwɔwɔ dzɔdzɔmetɔa ƒe gbototro.
166 Nenema ke nuvɔ̃ ɖesiaɖe nye Nyateƒe gɔmedzetɔa ƒe gbototro!
Nukae nye alakpa? Enye Nyateƒe si wotro gbo. Nukae nye
ahasiwɔwɔ? Enye wɔna si le teƒe si wotro gbo. Ale afima nuwɔwɔ

trogbo la le, afimae nu blibo si trogbo la le. Eye woyɔ nua katã be n-
u-v-ɔ,̃ si mlɔ anyi ɖe afima. Eyaŋutie nyabiase la le vevie ale gbegbe.
167 Nukui ɖeka koe, nu kakɛ aɖe ko, si wowɔ tso ŋutsu me, be
woatsɔe ablee; Mawu wɔe, heɖo kpe dzi le afisia tututu. Numa tae
wowɔe ɖo.
168 Nyɔnu agbe makɔmakɔtɔ nye nu ɖigbɔ wu si ŋuti woate ŋu
abu, le anyigba dzi. Taflatse ɖe esia ta, aƒenɔviwo. Menye naneke
wu amegbetɔ gbeɖuɖɔgo o, amewɔnu ƒe asiɖoɖo. Numa katã ko
wònye, nyɔnu agbe makɔmakɔtɔ, enye amegbetɔ ƒe amewɔnuwo ƒe
gbeɖuɖɔgo, ɖiƒoƒo, afisi ŋunyɔ,̃ ɖi, gbɔɖiɖi, ŋunyɔ̃ ƒe vlonyenye bɔ
ɖe eme. Nukata wowɔe nenema? Hena beble. Nuvɔ̃ ɖesiaɖe si nɔ
anyigba dzi kpɔ la tso nyɔnu gbɔ.
169 Eye numekula ɖe si tso Chicago, nyɔ—nyɔnua ɖe ŋlɔ
nyadzɔdzɔŋɔŋlɔ aɖe, kpovitɔwo ƒe dɔwɔƒe, bena yewoku nu me, le
Dukɔ Ƒoƒuawo me, Dukɔ Ƒoƒuawo ƒe dugãwo me, bena, “Hlɔd̃odo
alafa ɖekawo ƒe blaasieke vɔ enyi si dzɔ kpɔ le nɔnɔme ɖesiaɖe me,
le Dukɔ Ƒoƒuawo me la, loo nyɔnu aɖe le eme alo le megbe nɛ.”
170 Azɔ mele esiawo katã gblɔm be maɖo nu ɖeka gbɔ le nuwuƒe afii,
ale be miate ŋu akpɔ nusie le vevie.
171 Wowɔe be wòable ame, abe alesi wòble Aɖam le gɔmedzedzea
me ene, hegblɔ nɛ be kutsetse la dzroa ame, kple bubuawo, be
wòablee eye wòakplɔe dzoe ɖa le Nya la gbɔ. Nenema hamea le
wɔwɔm egbe, nu ɖeka ma ke.

Ke azɔ, le esia megbe la, ŋutsua zu edziɖula, be wòaɖu edzi.
172 Azɔ ale gbegbe nua to vovo egbe sia, le beble ŋkeke sia me.
Le esime wòanye edziɖula la, eyae va zu mawu nɛ. Kakaɖedzitɔe,
nyɔnuae le ŋutsua dzi ɖum. Azɔ miate ŋu ase nusi dzie menɔ zu dam
ɖo la egɔme nyuie. Kpakple eƒe nyonyo kple eɖokui dzikpɔkpɔ le
gbɔdɔdɔ me, eƒe nɔnɔme si Satana nɛ la, nuwɔwɔ ɖetsomea si Satana
wɔ, wodɔe ɖa be wòable Mawu ƒe viwo. Ke ate ŋu akplɔ wo dometɔ
geɖewo atrae yi dzota me tsɔwu dɔwɔnu ɖesiaɖe si le Satana si. Esia
le teƒe tututu.
173 Mele nu ƒom tso agbe gbegblẽtɔ ŋu azɔ, menye mi nɔvinyɔnuwo
o. Míele miaƒe nɔƒe tsɔ ge na mi, nɔƒe si dze na mi, le minuti ʋeea
ɖewo me, le Mawu ƒe Nya me afii. Enɔ Mawu ƒe ɖoɖo me le gɔme—
gɔmedzedzea me.
174 Azɔ be woawɔ esia egbe la, nukae nye Dukɔ Ƒoƒuawo ƒe mawu?
Miɖo ŋku dzi anɔ ƒe geɖewo va yi le agbadɔa me, be megblɔ mawunya
kuɖe eŋua? Egbeŋkeke sia ƒe mawu, agbeɖula sue ɖe si nɔ anyi ɖe
afima kple eƒe nusisiɖemowo, hehe eƒe awu va klo ta, kple nenem

nuwo tɔgbe. Megblɔ be, “Kpɔ ɖa wò mawu enye esi!” Ke esia le teƒe,
ele boblodotaflo dzi ɣesiaɣi, le amama afãkplafã. Ele mɔdodo dzi, le
nɔnɔme ma ke me.
175 Enye Satana ƒe dɔwɔnu, “tso gɔmedzedzea me,” nenema Yesu
gblɔ. Mikpɔea? Míele ekpɔm bena ele nenema fifia, eye “tso
gɔmedzedzea me,” eye numa ŋuti Wòle nu ƒom le.
176 Azɔ, tsã la trɔsubɔlawo tsɔnɛ wɔa mawu, (ɖe minya nenema?)
mawunɔ aɖe. vavã wowɔnɛ. Wotsɔnɛ wɔa mawunɔe, elabena le woƒe
subɔsubɔ me la gbɔdɔdɔ li. Wogblɔna be, “Enye wɔla. Etsɔ nuku ɖe
eƒe vidzidɔ me hewɔe.” Ema nye alakpa. Wɔla ɖeka koe li, eyae nye
Mawu. Gake miɖo ŋku Paulo le afima? “Efesotɔwo ƒe Diana,” agakpe
legba, egblɔ be, “Dziƒo mawunɔ, dae ɖoɖa.” Ɖe miate ŋu akpɔ alesi
trɔs̃ubɔsubɔ le oa?
177 Ke míawo, le esi mimenya esia o la, míetrɔ tẽ gbugbɔ yi ɖe
trɔs̃ubɔsubɔ gbɔ ake, ɖe nyɔnuwo gbɔ, si nye nuwɔwɔ si le gblɔe wu le
anyigba dzi, nyɔnu subɔsubɔ! Ada ŋutsu ayi agbɔ ɖoɖe afisiafi si wòlɔ̃
la. Eye esi menya o la, nyonyo ma katã le gota, esi dzota le ememe.
Solomo gblɔ bena, “Eya, eƒe agbo la nye dzota ƒe agbowo.”
178 Azɔ míele ekpɔm kɔtɛ le afii nusi ŋuti Yesu ƒo nu le le Nyaɖeɖefia,
ta 2 lia kple kpukpui 15 me, kuɖe Nikolaitɔwo ƒe nufiafia ŋu, sinye
hame ma si gbɔna le eɖokui tem ɖa tso Nya la gbɔ.
179 Gawu la míate ŋu akpɔe le afii, eme nakɔ, ɖoɖo ƒoɖi, vlo,
mavɔm̃awu siwo míekpɔna le televizin dzi, kuɖe Hollywood ƒe
gbɔdɔdɔ fianyɔnu ŋu. Míate ŋu akpɔ ŋunyɔ̃ si le du sia me, esi ɖevi
siawo, nyɔnuvi sue xoxoe siawo le yigbɔeyigbɔe yim le mɔ dzi le afii,
do awu sue tukui, miamia mawo, hele totrom le yiyim, evɔ fafa li
ŋutɔ si ate ŋu abla woƒe ʋu woaku. Womenya be emae nye abosam ƒe
dɔwɔwɔ o. Gbɔgbɔ makɔmakɔwo le wo me, eye womenyae o! Màkpɔ
avũnɔa ɖeke nawɔ numa o, alo oa? Mimakpɔ asiƒome bubu nawɔ
numa o, eye atsua ɖeke, nazɔ te ɖe eŋu, kura o.
180 Mikpɔea, azɔ mikpɔ nua ƒe nɔnɔmea? Míele nane tsɔ ge ade eme
le ɣeyiɣi ʋeea ɖe me sẽ, ne Aƒetɔ lɔ.̃

Azɔ mikpɔ Nikolaitɔwo, mikpɔ woƒe nufiafia.
181 Mikpɔ tugbewofia la, nenema woyɔnɛ, amamaɣeɖula mawo
siwoe le mɔdodo dzi. Tsã la ele be nayi ɖakpɔ fefe vlo aɖe le kpɔdome,
hafi akpɔ amamaɣeɖula aɖe. Ɖeko miaʋu ŋku, akpɔ mɔdodo dzi, eya
katã ko su be miawɔ fifia. Nu bliboa katã zu amamaɣeɖulawo sɔŋ.
Tsã-ɖe. Nukata wole ewɔm ɖo? Be nedzro ame, nete ame kpɔ, numa
ɖeka ta koe wòate ŋu awɔe ɖo. Ewɔnɛ elabena enye ɖime. Ewɔnɛ
elabena wowɔe ɖe nɔnɔme ma me. Menya be yenye dɔwɔnua ɖe le
Satana ƒe asi me o, ke numae wònye.

182 Gɔ̃ hã le míaƒe sukuwo me egbe, wole gbɔdɔdɔ wɔnawo fiam.
Míaƒe xexeme si ƒãƒã kple nyɔnu subɔsubɔ! Menya be womedina be
yewoaxɔ edzi se o. Atso adzi mawuha aɖe ƒomevi, kple bubuawo, le
ŋkeke ɖeka dzi; eye ado go kple nyɔnuwo, anɔ yiyim, zã bliboa katã.
Mikpɔea? Esɔ gbe. Evɔ, le Mawu ŋku me la, Nya la, enye lãwo katã ƒe
gegetɔ wu si Mawu da ɖe anyigba dzi. Milé ŋku ɖe eŋu.
183 Numa tae Mawu gbe nɛ be wòagafia Yeƒe Nya o. Ele teƒe. Timoteo
Gbãtɔ 2:9-15, “Nyemeɖe mɔ na nyɔnu be nefia nu, alo nekpɔ ŋusẽa
ɖeke o.” Mikpɔea? Eye ake le Korintotɔwo Gbãtɔ 14:34, “Mina miaƒe
nyɔnuwo nanɔ anyi le ɖoɖoezizi me le hamewo me, elabena womeɖe
mɔ na wo be woaƒo nu o, elabena wode se na wo be woazi ɖoɖoe;
nenema ke Se la hã gblɔ.” Gake, egbe, nuka wɔm hame la le? Wotsɔe
wɔ kplɔlawo, nyanyuikakalawo, le esime Biblia gbe nusia keŋkeŋ
hafi. Eye Biblia gblɔ be, “abe alesi Se la hã gblɔ,” si wɔe bena nu
bliboa zɔ, le dziyiyi me.
184 Egasɔ kple alesi Alẽvi nɔ, nyitsɔ zãme, teƒe ɖeka hɔ̃ si li na
subɔsubɔ, le Alẽvi ƒe Ʋu si kɔ ɖi la te. Eya ɖeka koe nye teƒe la egbe,
le Kristo me. Nɔnɔme ɖeka si me nàwɔe le enye be nàva Eyama me.
Eyae nye teƒe ɖeka si li na subɔsubɔ. Enɔna nenema ɖaa. Teƒe ɖeka
si li be wòasubɔ le lae nye le Ʋu si kɔ ɖi la te.
185 Ale azɔ míekpɔ nu blibo la ƒe nɔnɔme wòle ɖeɖem ɖe go na mí.
Eyamae nye si le afima. Numa tae Mawu meɖe mɔ nɛ be wòafia nu
o, maɖe mɔ nɛ be wòawɔ naneke le hamea me o ke boŋ be wòanɔ
anyi kpoo atsyɔ̃ nu mo.
186 Azɔ miate ŋu akpɔ nusi ŋuti megblɔ nusiawo ɖo hewɔ nusiwo
mewɔ la, esi menya nusiawo katã le nye dzi me la tae, nɔviŋutsu,
nɔvinyɔnuwo? Menya, nɔvinyɔnuwo, menye…miaƒe nɔƒe li (le ɣeyiɣi
ʋeea ɖe me ko), kple dee dzeani si Mawu ate ŋu amè ɖe mia me.
Gake ɖeko mele nu ƒom kuɖe akpa kemɛa ŋu, be mafia afisi mietso,
“le gɔmedzedzea me.” Yesu gblɔ na mí be “mitrɔ yi ɖe gɔmedzezea
me,” ne miakpɔe. Eyae wɔm míele.
187 Azɔ ele be matɔ asi nyakɔnyakɔwo dzi le nu geɖe siawo me, eye
mekpɔ mɔ be miele eme sem. Eye mi amesiwo ava ɖo to nyaƒoka
sia la, mekpɔ mɔ be miase esia gɔme. Ɖeko míegbugbɔ yi megbe.
Ɖeko míedi be míafia bena Yesu gblɔ be, “Migbugbɔ yi gɔmedzedzea
me, eye miakpɔe.” Nuwo katã, trɔ yina gɔmedzedzea me. Miate ŋu
akpɔe, egbe.
188 Tsyoo, amewo, wogblɔna be menye nyɔnu-tsrila. Numa te ɖa le
Nyateƒe la gbɔ boo. Nyemewɔnɛ o. Woyɔam be, “Nyɔnu-tsrila.” Miɖo
ŋku dzi be, woyɔ Paulo be nyɔnu-tsrila. Nyɔnu osɔfoa ɖe, eteƒe medidi

o, gblɔ be, “Oo, èle ko abe Paulo tsitsia ene, nusi katã wòwɔna koe
nye be wòawó ɖe nyɔnuwo ta.”
189 Mawu ƒe amekɔkɔe, amesi woɖe mɔ na be wòaŋlɔ Biblia, Nubabla
Yeyea, eye ahe nya ɖe eƒe Nyawo ŋua? Eya gblɔ be, “Ne Mawudɔla
aɖe tso Dziƒo va fia nu bubu wu Nusia si megblɔ la, mina Eyama nazu
busu,” keke wòava zu nyɔnu mawunyagbɔla.
190 Wogblɔ be Eliya nye nyɔnu-tsrila. Menye nyɔnu vavã, ƒe nyɔnu-
tsrila wònye o. Ɖeko melɔña nenem Izebelwo o.
191 Ke ne ele alea la, ekema ele be Mawu hã nanɔ nenema
ke, elabena Enye Nya la si vaa na nyagbɔɖilawo. Ekema ele
be Mawu nanɔ, nenema ke, eyata, mikpɔea, Enya nuwɔwɔ
gɔmedzetɔa, “le gɔmedzedzea,” Egblɔ be, “le gɔmedzedzea me.”
Wonye nyagblɔɖilawo amesiwo Nya la va na.
192 Ke ewɔ nyɔnu na ŋutsu, eye menye ŋutsu na nyɔnu o. Ɖe mienya
nenema, bena, “Wowɔ nyɔnu na ŋutsu, eye menye ŋutsu na nyɔnu
oa”? Ame nenie nya esia? Biblia fia nenema. Esɔ gbe. Wona teƒe
eyama le ŋutsu la me, do ŋgɔ na gege, sɔsɔe ɖe nuwɔwɔa dzi. Gake
le gege “megbe” la, azɔ le afii la míele tanya la hem vɛ. Gake le gege
“megbe” la, wowɔe wòzu edziɖula, ele be eya nazi ɖoɖoe le nyawo
katã me, azɔ le esi gɔmedzedze gbãtɔa wu nu vɔ megbe.
193 Yesu gblɔ be, “Mele nenema le gɔmedzedzea me o.” Ema nye
esime ɣeyiɣia dze egɔme, esime Mawu wɔe gbã le Eƒe nuwɔwɔ
gɔmedzetɔa me. Amesiwo katã se egɔme la, nagblɔ be “amen” ake.
[Ƒuƒoƒea gblɔ be, “Amen.”—Tala.] Le gɔmedzedzea me la Mawu wɔ
asiƒome ɖeka kple atsuƒome ɖeka ko. Gake ɣemaɣi la wowɔ nyɔnu
la wòto vovo na lãwo, lã bubuwo katã, ɖe beble ta. Azɔ mile ŋku
ɖe eŋu azɔ, “Mele nenema le gɔmedzedzea me o.” Wowɔe, nenye ɖe
wònɔ dzɔdzɔme ƒe nɔnɔmea me la, anye ne mage akpɔ gbeɖe o. Gake
eyae he gege la vɛ kple nuwo ƒe tetɔtɔ si tso Mawu ƒe dziyiyi la katã,
hetsɔ ku, vevesese, kple nusianu ƒu gbe, ɖe anyigba dzi. Wowɔ eyama
nenema.
194 Azɔ mide dzesi. Azɔ, le gɔmedzedzea megbe, le gɔmedzedzea
megbe, le ɣeyiɣi si dze egɔme megbe; gbaɖegbe ke le afima la, enye
Mavɔmavɔ, enu va yi. Mide dzesi, esi gege ma va me to Xawa dzi,
le gege megbe la, ehiã be woawɔ nubabla yeye. Azɔ esia le nuklikli
zu ge na mi, gake mele Ŋɔŋlɔ la na ge mi be maɖo kpe esia dzi be
enye Nyateƒe. Azɔ mide dzesi le gege megbe, Yesu gblɔ…Mawu, le
gɔmedzedzea me, wɔ ƒome ɖesiaɖe ƒe ɖeka; gake azɔ, le gege megbe
la, azɔ míeto ema ŋu. Tsã la nubabla la nye sɔsɔminasɔe; gake azɔ,
le gege megbe la, wowɔ nubabla bubu. Azɔ meganye dziɖula kpe ɖe
eŋu o, wo dometɔ ɖesiaɖe axɔ nubabla ɖe vovo.

195 Azɔ mina míakpɔ ne esia le teƒe. Mina míatsɔ Mose I 3, eye
míakpɔ ɖa be ele teƒe mahã, azɔ esi míele yiyim la, elabena míedi
be míakpɔ kakaɖedzi le nusiawo ŋu, wofia wo nyuie hehe wo vɛ
nyateƒetɔe pɛpɛpɛ. Ale be ɖewohĩ le afisia tututu la míakpɔ game via
ɖe, elabena míegadidi le nuwuwu gbɔ akpa fifia o, hafi míaɖo tanya
la ƒe nuwuƒe o, ele be míafia nukaŋuti kple nusita srɔg̃begbewo li kple
bubuawo. Azɔ le Mose I ta 3 lia me, eye míadze egɔme azɔ kple ta 3
lia, eye kpukpui 16 lia. Mina míadze egɔme le kpukpui 14 lia dzi.

Eye AƑETƆ…gblɔ na da la bena, (azɔ Ele fi ƒo ge adee), Esi
nèwɔ—nèwɔ alea la, eyata woaƒo fi ade wò le aƒeme lãwo,…
kple gbeme lãwo katã dome; eye le wò ƒodo dzi nàzɔ, eye
ʋuʋudedi nàɖu le wò agbeŋkekeawo katã me:
Made aɖikã mia kple nyɔnu la dome, wò dzidzime kple nyɔnu

la ƒe dzidzime dome; eya la agbã ta na wò, eye wò la àɖu
afɔkpodzi nɛ. (Ŋugbedodo la, “si ava to nyɔnu la me,” si nye
Mesia, be wòava ɖe ame.)
Eye wògblɔ na nyɔnua bena,…

196 Azɔ mikpɔ ɖa, azɔ nubablaa ɖe li kple da la. Esi ke, wo katã wonɔ
nyuie tsã, le gɔmedzedzea me, alo do ŋgɔ na gɔmedzedzea ma.

Eye wògblɔ na nyɔnua bena, Mana nàkpe fu geɖee le fufɔfɔ
me; eye àlé ku hafi adzi vi; ke wò tame anɔ srɔw̃òŋutsua ŋu,
eye eya anye gã ɖe dziwò, (Womegasɔ kura azɔ o.)

197 Azɔ etrɔ dze ŋgɔ azɔ, eye eya zu dziɖula.
Eye wògblɔ na Aɖam bena, Esi nèse srɔw̃ò ƒe gbe, eye nèɖu

ati, si ŋuti mede se na wò, be, Mègaɖu eƒe ɖeke ɖeke o la…ƒe
ɖe la: eyata wòaƒo fi de anyigba (menye woaƒo fi de Adam,
azɔ o) woaƒo fi de anyigba le ta wò; akpe fu hafi akpɔ nu aɖu
tso me le wò agbeme ŋkekewo katã me;
Ŋu…kple aŋɔk̃a amie na wò; eye nàɖu anyigbadzi amagbewo;
Fifia ate wò hafi nàkpɔ abolo aɖu, vaseɖe esime nàgatrɔ azu

anyi; elabena eya mee—eya mee wòɖe wò tsoe: anyi nènye, eye
anyi ke nàgatrɔ azu.

198 Nubabla eve. Azɔ ema wu “gɔmedzedze,” la nu kuɖe nusi Yesu
gblɔ bena, “Mele nenema le gɔmedzedzea me o.” Míekpɔ nubabla
bubu azɔ. Mide dzesi, enye nubabla bubu. Azɔ nubabla aɖe li na
nuwɔwɔa, eye na nuwɔwɔ ɖetsomea. Mide dzesi, gege he kuxi, ku,
vɛ na nuwɔwɔ ɖesiaɖe si wowɔ, hehe vovototo va dzɔdzɔmea katã
me. Azɔ mina míade dzesi nusi Yesu gblɔ bena, “le gɔmedzedzea me
mele nenema o.” Azɔ mele nenema “tso,” azɔ fifia la gɔmedzedzea
“megbe” wònye. Azɔ nubabla evee li.



SRƆ̃ƉEƉE KPLE SRƆ̃GBEGBE 31
199 Gbãtɔ nye nubabla ko, Adam kple Xawa wosɔ, ŋutsu ɖeka kple
nyɔnu ɖeka. Azɔ nyɔnu la wɔ nuvɔ,̃ eye (nuka wòwɔ?) ekplɔ wo katã
de ku me, eye ele na Mawu be wòawɔ nubabla kple ema, nubabla
bubu. Eyae nye esi tututu le Mose I 3:16 me, Ewɔ nubabla bubu.
200 Azɔ xexeame agayɔ ake, menye kple Mawu ƒe nuwɔwɔ
gɔmedzetɔa, abe le gɔmedzedzea me ene o, menye kple nuwɔwɔ
gɔmedzetɔa o, gake kple gbɔdɔdɔ ƒe dzodzro. Azɔ emae kpɔ
“gɔmedzedze,” ƒe nya gbɔ mele nenema oa? Le gɔmedzedzea me la
ŋutsu ɖeka kple nyɔnu ɖeka koe li, atsu ɖeka kple asi ɖeka; gake esi
wòtso liƒo ma hehe nuvɔ̃ sia vɛ la, azɔ xexeame ayɔ ake, kple gbɔdɔdɔ,
menye kple nuwɔwɔ o; kple gbɔdɔdɔ. Mikpɔ afisi nyɔnu la le azɔa?
Azɔ, ke to mɔnu ma dzie xexeame yɔ egbe, to nyɔnu dzi.
201 Susu ma tae wòle na Yesu be wòava to nyɔnu dzi, be wòagatrɔ
nua ayi eƒe gɔmedzedze gbãtɔa gbɔ ake, esi gbɔdɔdɔ ƒe dzodzro mele
eme o. Wodzii ɖetugbui leaƒe ƒe vidzidzie. Gake, aleluya, ɣeyiɣia ɖe
gbɔna esi maganye to gbɔdɔdɔ me ake o, gake Mawu ayɔ Eviwo tso
anyigba ƒe ʋuʋudedi me, atrɔ gbɔe abe alesi wònɔ le gɔmedzedzea
me, menye to nyɔnua ɖeke dzi o; gake to anyi si wome kple kosmik
kekeliwo, kple petroleum, Agawɔ ame ake abe alesi Wòwɔ Aɖam le
zi gbãtɔ ene. Yesu wɔ be esia nanɔ bɔbɔe, to Eɖokui wɔwɔ me zu
Ame heva xexea me ale be Wòate ŋu aku, to nyɔnu sia me. Azɔ enye
dodokpɔɣi, to nuvɔ̃ dzi.
202 Azɔ mikpɔe azɔa, le gɔmedzedzea “megbe” la, nu bubue nye si
wotsɔ de eme. Azɔ esia awɔ yaa ɖe mi. Ɖe ɖeɖi te mia ŋua? [Ƒuƒoƒea
gblɔ be, “O.”—Tala.] Miganɔ anyi didi vie ko.
203 Ekema esi wowɔ nubabla eve na ŋutsu kple nyɔnu, to gbɔdɔdɔ
me la, esi nye nubabla bubu sãa (menye nubabla gɔmedzetɔa o, ke
boŋ nubabla bubu), azɔ nukae ge ɖe eme? Srɔs̃ɔgbɔɖeɖe, le nusianu
gbɔ. Ekema, le gɔmedzedze megbe la srɔs̃ɔgbɔɖeɖe ge ɖe eme le ame
kple lãwo gbɔ siãa; le gɔmedzedzea, gege megbe. Mawu azɔ, le ɖoƒe
evelia la, egawɔ dzɔdzɔmea yeye ake, to gbɔdɔdɔ me. Mawu wɔ gbãtɔ
gbɔdɔdɔ manɔmee. Ɖe miexɔ esia sea? Azɔ la eganye nubabla bubu
kple dzɔdzɔmea, Edae ɖe ɖoɖo bubu me, to gbɔdɔdɔ dzi. Nubabla
evelia: atsuƒome ɖeka, asiƒome geɖee; zitsu ɖeka, zinɔ geɖewo ƒo
xlãe. Esia le teƒea? Nyitsu ɖeka, nyinɔ ha blibo ɖeka, nyinɔwo;
koklotsu ɖeka, koklonɔ kpoyɔyɔ ɖeka. Ele teƒea? Dawid ɖeka, ame
ɖe Eƒe Dzi nu, kpakple srɔãnyɔnu alafa atɔ;̃ kple vi alafa ɖeka si
wodzi nɛ le ƒe ɖeka me, tso nyɔnu geɖewo ƒe dɔme, um-hum, ame
si le Mawu Ŋutɔ ƒe dzi nu. Solomo ɖeka, kple srɔñyɔnu akpe ɖeka.
Gake mide dzesi azɔ, menɔ nenema le gɔmedzedzea me o, gake azɔ
la gɔmedzedzea “megbe” wònye. Nyɔnue wɔ esia, ekema etrɔ zu nusi
wònye la ko azɔ. Mikpɔea?

204 Dawid, fia si le Kristo teƒe! Milé ema ɖe miaƒe susu me. Dawid
le Kristo teƒe. Mixɔ esia sea? Kristo nɔ…le eƒe fiazikpui dzi nɔ ge.
Eye Dawid sia, si nye ame ɖe Mawu Ŋutɔ ƒe dzi nu la, ɖe srɔ̃ alafa
atɔ.̃ Mikpɔ nusi gblɔm melea? Dawid kple srɔã alafa atɔãwo, Solomo
kple etɔ akpe ɖeka. Eye Solomon nye Dawid ƒe vi, le dzɔdzɔme nu;
amesi le Yesu Kristo, Dawid ƒe Vi la teƒe, le gbɔgbɔme nu. Gake
esia nye dzɔdzɔmetɔa, gbɔdɔdɔ ƒe agbe. Esia ava nye gbɔgbɔmetɔa, si
wowɔ, nukaŋutie, wowɔe. Mikpɔea? Nenema wònɔ le gɔmedzedzea
me, gake azɔ menye le agbe sia si me míele azɔ la o.
205 Mide dzesi, migada esia ƒu azɔ o, mikɔe yi miaƒe dzi ƒe agunu.
Gake nyɔnu mawo ƒe ɖeke mate ŋu gɔ̃ hã aɖe srɔŋ̃utsu wu ɖeka o.
Ŋutsua nye gɔmedzedze nuwɔwɔ, menye nyɔnua o. Nyɔnu mawo
ƒe ɖeke mate ŋu aɖe srɔŋ̃utsu wu ɖeka o, gake ŋutsu ɖeka ate aɖe
srɔñyɔnu akpe ɖeka. Esia nye ALE AƑETƆ GBLƆ ESI. Eyae nye Biblia.
Azɔ metrɔ yi megbe, wɔ nye ɣeyiɣi ŋudɔ hefia mi afisi wòdze egɔme
le tsã gbaɖegbe, nusi Yesu gblɔ. Azɔ ɖe miekpɔe eme kɔa? Woate ŋu
aɖe geɖe…
206 “Oo,” miagblɔ be, “ema nye Israel ɖeɖe tɔ.” Ɖe wònyea?
207 Esime Abraham kplɔ sarah yi Filistitɔwo ƒe anyigbadzi la, fia
aɖe nɔ afima woyɔ be Abimelek. Ke Sara xɔ ƒe alafa ɖeka, ete ɖe
exɔxɔ ŋu, gake wotrɔ eƒe nɔnɔme trɔ zu nyɔnu sɔhɛ eye wògatrɔ kpɔ
eƒe nyonyo ake. Mienya numa? [Ƒuƒoƒea gblɔ be, “Amen.”—Tala.]
Esɔ gbe. Abimelek di bena yeaɖe wòazu ye srɔ.̃ Miɖo ŋku nye
gbedeasi kuɖe eŋu dzia? Abimelek di be yeaxɔ Sara wòazu ye srɔ.̃
Ɖewohĩ gbogboa ɖewo anya nɔ esi, gake mate ŋu aɖee nenye be eɖe
Abraham o. Eyata Abraham gblɔ na Sara bena, “Gblɔ nɛ bena yenye,
‘nɔvinyeŋutsu,’ ne menye nenem o la awum be wòate ŋu aɖe wò.”
Nukata menyã Abraham dzoe le eƒe du me ko, hexɔ srɔã ɖe, hezɔ yi
ŋgɔ o mahã? Menye se na xɔsetɔwo ɖeɖeko o, ke boŋ na amewo katã
le nuwɔwɔa me. Nuvɔw̃ɔla alo amekɔkɔe, nya kpɔ ŋkuwò me, wò
amegbetɔ, le wɔna siawo me. Le afima la ekuɖe fia trɔs̃ubɔla ɖe ŋu.
Ame nenie nya be ŋutinya sia nye nyateƒe? [“Amen.”] Enye Biblia,
Mose I, le ta 16 lia lɔƒo, mesusu nenema.
208 Mide dzesi, Abimelek ate ŋu akplɔe abe srɔã ene. Enɔ eɖokui
dzram ɖo be yeaxɔ Hebri nyɔnuvi sia. Eye wògblɔ be, “Esia nye
nye…” Eya gblɔ be, “Nɔvinyeŋutsu wònye.”

Egblɔ bena, “Nɔvinyenyɔnu wònye.”
209 Eye Abimelek gblɔ be, “Maɖee wòazu srɔñye azɔ.” Ɖe miate ŋu
asusui kpɔ be ŋutsu awɔ nenema? Gake ewɔe.
210 Eye ale le zã ma me, esi wòyi ɖamlɔ anyi la, Aƒetɔ ɖe eɖokui fiae
le drɔẽ me, hegblɔ bena, “Abimelek, èsɔ kple ame kuku.” Enɔ esia ta

kpɔm, Yudatɔ ƒe ʋusisi ma, mikpɔea. Egblɔ be, “Èsɔ kple ame kuku.
Èxɔ ame bubu srɔ̃ si èle dzadzram ɖo be yeaɖe.”
211 Egblɔ be, “Aƒetɔ, Ènya nye dzi ƒe anukwareɖiɖi.” Ebe, “Ɖe eya
megblɔ nam bena enye ye ‘nɔviŋutsu’ oa? Ɖe menye eya ŋutɔe gblɔ
be, ‘Ye nɔvinyɔnu wònye’ oa?”
212 Egblɔ be, “Menya wò dzi ƒe anukwareɖiɖi, eyata Nyemaɖe mɔ be
nàwɔ vɔ̃ ɖe Ŋunye o.” Ɖe esia le teƒea? Egblɔ be, “Gbugbɔ nyɔnua yii,
elabena ame ma nye Nye nyagblɔɖila. Eye negbe ɖe nàgbugbɔ srɔã yi
nɛ…Eye nàna be wòado gbe ɖa ɖe tawò, menye wò nunɔlawo o. Ne
eya medo gbe ɖa ɖe tawò o la wò dukɔ la katã atsrɔ.̃” Amen. Afimae
amenuveve wɔnuku la le. Esɔ gbe. “Wò dukɔ la katã tsrɔ.̃ Ema nye
ŋutsu ma ƒe srɔ,̃ eye wònye Nye nyagblɔɖila.” Amen. Ema nye ALE
AƑETƆ GBLƆ ESI. Enye Ŋɔŋlɔ la. Esɔ gbe.
213 Azɔ míekpɔ bena, wona ku ge ɖe eme. Ku nye nyɔnu ƒe nuvɔ̃ ƒe
emetsonu, eva to nyɔnu me ke menye to ŋutsu me o. To alesi eya tsɔ
le eƒe agbe nɔmee la me, eye eyama dzie, ku ɖesiaɖe to va. Eƒe mɔnu
si wòtsɔ dzia agbe la nye ku. Ame nenie nya nenema? Hiob 14, ne
miedi be miaŋlɔ Ŋɔŋlɔa daɖi.
214 Ele asinye, ne miebe miabia nya kuɖe esia ŋu la, Ŋɔŋlɔwo le
asinye kuɖe nusia ƒe suetɔ ɖesiaɖe ŋu.
215 Ne miedi be miaxlẽ Hiob 14 le afima, Egblɔ be, “Amegbetɔ
nyɔnutɔ dzidzia la eƒe ŋkekewo le ʋee, heyɔ fũ kple fuɖeɖe.” Esia
le teƒea? “Edzɔ abe seƒoƒo ene, wolãe ɖa, eye wòƒu,” kple bubuawo.
Mikpɔea? Amegbetɔ ɖesiaɖe si nyɔnu dzi la, wodzii ɖe ku me kasia
wònya va ko.
216 Gake ne wodzii ɖe Mawu ƒe nuwɔwɔ me la, mate ŋu aku o; Etso
Ati bubu ma si nɔ Eden bɔ me la me, Kristo. Agbe Mavɔ vana to
Ati la me.
217 “Oo,” miagblɔ be, “nyɔnu enye atia?” Kakaɖedzitɔe. “Enyo,
wogblɔ be, ‘Màɖu ati sia ƒe ɖeke o.’ Mawu gblɔ le Mose I me le afima
bena, ‘Mègaɖu ati sia ƒe ɖeke o.’”
218 Enyo, nyɔnu la nye ati. Enye ati tseku. Mienye mia dadawo ƒe
kutsetse. Eƒe vidzidɔ me kutsetse mienye. Ele teƒe. Eye ekema Agbe
Ti la ƒe kutsetse, si nɔ Eden bɔ me la, nye Kristo. To nyɔnu dzi la ku va;
to Ŋutsu si le dzɔdzɔme nuwɔwɔa me dzi la, Agbe va. Be woadzi ame
to nyɔnu dzi la nye ku; be woadzi ame to Kristo dzi la nye Agbe. Milé
susu laa? Eyae ma le afima. Azɔ mikpɔ afisi mawunɔwo yi ɖo, alo oa?
219 Adam kple Xawa gbãtɔ nye kpɔɖenu na Adam kple Xawa
evelia, mikpɔea, dzidziɖedzi. Azɔ Adam kple Xawa ƒe dzidziɖedzi
va me to gbɔdɔdɔ me, be woayɔ anyigbadzi, gake menɔ nenema le

gɔmedzedzea me o. Ɖeko Mawu wɔ atsu kple asi, abe alesi Wòwɔ Eƒe
nuwɔwɔ mamlɛawo ene, mikpɔea, ele se nu, abe alesi Hame la le ene.
220 Azɔ mina, le Mawu ƒe Nyateƒe siawo si dzi woɖo kpee la ŋku me,
mina míadzro eme yi ŋgɔ vie, ne miedi nenema. [Ƒuƒoƒea gblɔ be,
“Amen.”—Tala.] Esɔ gbe. Azɔ esia ate ŋu ade abi ame ŋu vie vaseɖe
esi míaɖo eƒe agunu, gake ɖeko matsɔ Nyateƒe la afia mi kuɖe eŋu.
221 Osɔfoa ɖeke mate ŋu aɖe ahosi o. Minya nenema? Miedi be
miaxlẽ esia? Esɔ gbe, mike le Mose III me, Mose III 21:7 kple Ezekiel
44:22, eye esia afia mi bena nunɔlanyenye mele nɛ be wòaɖe nyɔnu si
ŋu ŋutsu de asii o. Esia nye kpɔɖeŋu na Yesu Kristo ƒe Ŋugbetɔ leaƒe
la, elabena woawoe lé Mawu ƒe Dzo ɖe asi, nunɔlawo wɔnɛ, Aaron ƒe
viwo. Ɣeyiɣi mele mía si be míaxlẽ Esia katã o, ne míedi be míado go
le ga wuieve me ema, esusɔ minuti blaeve na mí. Woawo la wonye
Aaron ƒe viwo siwo tsɔna Mawu ƒe Dzo ɖe—ɖe—ɖe asi me, ekema
womate ŋu aɖe nyɔnu si ŋu ŋutsu bubu ka asii o. Mawu si metrɔna
o lae gblɔe. Womate ŋu aɖe nyɔnu bubu o, eye nyɔnu si ŋu ŋutsu ka
asii o, heɖe kpɔɖeŋu sia fia le afii, nenye be miedi be yewoakpɔe,
bena Mawu gbagbe ƒe Hame la le dzadzɛ, asimatɔe, Mawu ƒe Nya la,
menye kɔmahatsɔŋkɔ si ame le ɖe asi o.
222 Mide dzesi, mina míaxlẽ esia le afii. Medi be mana miakpɔ esia.
Mateo 5, Yesu ƒo nu le nane ŋuti le afisia si ŋu asixɔxɔ vevie le. Míedi
be míakpɔe, Mateo 5. Meŋlɔe ɖe nye…
223 Mede dzesi nanewo si gblɔ ge mala na ŋutsu la ɖeɖe, ale la menɔ
bɔbɔe kura be woagblɔe le míaƒe nɔvinyɔnuwo ŋku me o. Gake medi
be—be mate ɖe esia ŋu fifia hafi…
224 Azɔ, nɔvinyɔnu, medi be mada mi ɖe teƒe si ŋugbe Mawu ƒe Nya
do na mi la, eye mikpɔea ekema mianɔ teƒe ma, hã.
225 Mateo 5:32. Medi be miade dzesi afisia, be míatsɔe aɖo kpe susu
ɖeka ma dzi kuɖe “ɖeka” kple “geɖe ŋu.” Mateo, blaetɔ̃ vɔ…Mesusu
be enye Mateo 5:32, 31 be míatsɔ dze egɔme.

Wogblɔ hã bena, Amesi aɖe asi le srɔã ŋu la, nena
gbegbegbalẽe:

226 Ema nye Yesu si le nu ƒom, Amesi gblɔ be, “le gɔmedzedzea me.”
Azɔ milé ŋku ɖe eŋu.

Ke nye la mele egblɔm na mi, Bena amesiame si aɖe asi le srɔã
ŋu, ne menye…le matrewɔwɔwo ŋuti o la, eyae na be wòwɔ
ahasi; …(mikpɔea) amesiame si aɖe asi le srɔã ŋu, ne menye…
matrewɔwɔ ŋuti o la, ena be ewɔ ahasi: (Nukaŋutie? Agava ɖe
srɔ̃ ake.) eye amesiame si ɖe eya si ŋu woɖe asi le la wɔ ahasi.

227 Mikpɔea, srɔŋ̃utsu si le agbe la le esi, eyata ŋutsu bubua ɖeke
magate ŋu aɖee o. Meka nuka ke wòwɔ kple amesi wònye o, srɔŋ̃utsu
si le agbe la le esi, mɔnua ɖeke meli nɛ kura o. Gake, esia menye, na
ŋutsua o. “Ena nyɔnua,” menye ŋutsua o. Milé esia? Ele be miana
Nya la nazɔ le dziyiyi me. Mikpɔea, naneke meli le gbɔgblɔm be
ŋutsua mate ŋui o, ke nyɔnua mate ŋui o. Mikpɔea, “ena be nyɔnua,”
menye ŋutsua o. Esia nye nusi tututu Biblia gblɔ, “ena be nyɔnua.”
Womegblɔ esia tsi tre ɖe ŋutsua ŋu be magaɖe srɔ̃ o, ke boŋ “nyɔnua.”
Nukaŋutie? Kristo nye kpɔɖeŋu la.
228 Mide dzesi be, wogblɔ bena magate ŋu aɖe srɔ̃ o, negbe ɖetugbui
si leaƒe ko. Ate ŋu agaɖe srɔ.̃ Ate ŋu aɖe…ate ŋu agaɖe srɔ̃ ake nenye
be enye ɖetugbui leaƒe, gake mate ŋu aɖe ame bubu srɔ̃ o. Gbeɖe koŋ
o. Ke ne eɖe nyɔnu si ŋu woɖe asi le la, ele agbe le ahasiwɔwɔ me,
nyemetsɔ le eme na amesi wònye o. Biblia gblɔ be, “Amesiame si ɖe
nyɔnua ɖe si ŋu woɖe asi le la, le agbe le ahasiwɔwɔ me.” Mieɖo gbɔ
vɔ, menye esi ŋu woɖe asi le o.
229 Mikpɔ gɔmedzetɔa le afima, “tso gɔmedzedzea,” azɔa? Srɔg̃aɖe,
azɔ mide dzesi, ŋutsua ate ŋui, gake nyɔnua mate ŋui o. Sigbe Dawid,
sigbe Solomo, sigbe Biblia katã ƒe dziyiyi ene, azɔ, nenema ke abe
Dawid kple ame mamlɛawo ene.
230 Azɔ mide dzesi le Korintotɔwo Gbãtɔ 7:10 me, mide dzesi, Paulo
de se na srɔñyɔnu sinye, esi gbe srɔãŋutsu, be netsi tre alo negbugbɔ
wɔ ɖeka kplii, menye be negbugbɔ ɖe srɔ̃ o. Ele be wòatsi tre, alo
wòagbugbɔ wɔ ɖeka kple srɔãŋutsu la. Mate ŋu agbugbɔ ɖe srɔ̃ o.
Ele be wòatsi tre, gake, mide dzesi, megblɔ esia kuɖe ŋutsu ŋu kpɔ o.
Mikpɔea, miete ŋu le Nya la wɔ ge wòada alakpa o. “Le gɔmedzedzea
me,” gbɔdɔdɔ ƒe se to srɔs̃ɔgbɔɖeɖe me. Azɔ, Mawu ƒe Nya zɔ tututu
kple Mawu ƒe dzɔdzɔme, zɔ le dziyiyi me.
231 Mikpɔ alesi suku ɖeka yi ɣedzeƒe, eye bubu yi ɣetoɖoƒe, le esia
dzia? Ele be miatrɔ ava Nyateƒe la gbɔ, be miakpɔ nusi wònye.
232 Nenema ko wònɔna ɖaa, eyae nye Mawu ƒe nubabla nyanyɛ la
tso gɔmedzedzea me. Gbã, do ŋgɔ na gɔmedzedzea, tso gɔmedzedzea
me ɖeka kple ɖeka koe nɔ anyi. Esi nuvɔ̃ ge ɖe eme vɔ la, ekema
ŋutsu ɖeka kple nyɔnu hatsotso ɖeka; eyi dzi nenema le dzɔdzɔmea
me, lã ɖesiaɖe, kple amegbetɔwo ke dzɔdzɔme ŋutilã nye lã. Míenye
lãdziviwo, míenya nenema, mí katã, mikpɔea, eye esia katã nye
Mawu ƒe dzɔdzɔme le dziyiyi me.
233 Ke azɔ esi woʋu Nutrenuawo la, Nyateƒe ƒe Gbɔgbɔ la kplɔ mí yi
Nya la gbɔ. Eyae ɖe egɔme nusi ŋuti vodada siawo katã nɔ anyi le
agbenɔɣiawo me, elabena womeʋu Nutrenuawo o, Womeɖe esiawo
fia o. Nyateƒee.

234 Mide dzesi, mi, màte ŋu awɔ vɔvɔl̃iawo woada ƒu o. Abe alesi
megblɔ mawunya na mi nyitsɔ zãme kuɖe vɔvɔl̃i si tso ga ɖe anyigba
ŋu, ele be wòava dze nyuie. Aleke atiglinyi ƒe vɔvɔl̃i ate ŋu ado ɖe
anyigba, eye amegbetɔvi glãŋuia ɖe nado va ɖe atiglinyi la teƒe, alo
atiglinyi la nado ɖe, amegbetɔ vi glãŋui teƒea?
235 Azɔ ne miele ŋku ɖe eŋu la ele kpɔɖeŋu deblibo me.
236 Azɔ, nyɔnu vavãtɔ li, nyɔnu vavãtɔ, ɖetugbui leaƒe, si ɖe srɔŋ̃utsu,
henɔ agbe, eye eya nye yayra na ŋutsu. Ne ɖe Mawu ate ana nu
nyuietɔa ɖe wu Eviaŋutsu tsɔwu srɔñyɔnu la, anye ne Wòatsɔ esia nɛ.
237 Gake wome be wòanye gbɔdɔdɔ ƒe wɔna, eye lã bubua ɖeke meli
si wowɔ nenema o. Eye lã bubua ɖeke meli si wowɔ nenema o. Susu
ma tae miekpɔna srɔs̃ɔgbɔɖeɖe, le ema tae. Eyae nye nusi he esia vɛ.
238 Azɔ mikpɔ ɖa, le numekuku mamlɛa me, mikpɔ ɖa, Yesu Kristo
ɖekae li (esia le teƒea?), Ŋutsu ɖeka, Mawu, Immanuel. Mixɔ esia sea?
Gake Eƒe Srɔñyɔnu ƒe ŋutinuwo sɔgbɔ, mikpɔea, akpewo teƒe akpewo
teƒe akpewo (esia le teƒea?), Eƒe Srɔñyɔnu, Ŋugbetɔ la, Hame la. Mise
egɔme azɔa?
239 Ema tae Wògblɔ na Adam, hafi ne gbɔdɔdɔ nava do mo ɖa alo
age ɖe eme be, “Midzi, ne miayɔ anyigba la dzi,” le esime wògakpɔtɔ
le gɔmedzedzea, esi wòganye atsu kple asi le eɖokui me. Le afima la,
efia be ele godoo be Ŋugbetɔ la nado go tso Nya la me, to gbɔgbɔme
dzidziɖedzi, dzidziɖedziwo me, mikpɔea, miyɔ anyigba la dzi.
240 Azɔ le gbɔdɔdɔ ƒe wɔna me, mikpɔea, sukuawo tsaka nu eve
siawo. Eyaŋuti miete ŋu le ewɔ ge o, ele be miatrɔ agbugbɔe ava
Nyateƒe si le eme la gbɔ, “le gɔmedzedzea me.”
241 Ke le nuwuwu la Aƒetɔ Yesu ɖekae anɔ anyi, eye Eƒe Ŋugbetɔ
geɖee, le ɖeka. Mise emea? Dawid ɖekae nɔ fiazikpui dzi, fia ɖeka
(le Mawu Ŋutɔ ƒe dzi ŋu) kpakple srɔñyɔnuwo alafa atɔ.̃ Yesu abɔbɔ
nɔ Eƒe Fiazikpui dzi (Aleluya!) le Mileniɔm me, kple Esrɔãnyɔnu;
abe alesi wònɔ le gɔmedzedzea me, esi wowɔe tso anyigba me,
Kple Mawu Ŋusẽkatãtɔ ƒe asi, le ŋutinu geɖewo, ƒe tsitretsitsi me.
Miekpɔe vɔ.
242 Nyɔnuwo, miʋli be mianye eyama, miva Kristo me, ekema
miaganɔ ŋunyɔ̃ ma me le egodo afima o. Gake zi alesi ko miakpɔtɔ
anye hamea me tɔ si anɔ agbagba dzem be mianɔ agbe nyuie, le
miaɖokui si la, miete ŋu le ewɔ ge akpɔ o. Nenema ke ŋutsu hã mate
ŋu awɔe le Kristo godo o. Abe alesi Paulo yi dzi gblɔ bena, “Ke le
afima le Kristo me la ŋutsu alo nyɔnu meli o.” Wo katã wole ɖeka.
243 Gake be ne míawɔ Srɔɖ̃eɖe Kple Srɔg̃begbe sia nadzɔ nyuie la, ale
be miate ŋu anya esie nyo kple esi menyo o la, azɔ Etsɔe fia eme

kɔ le kpɔɖeŋu siawo me le afii. Kristo ɖekae li, eye Srɔñyɔnu ma
ƒe ŋutinuwo sɔgbɔ. Mide dzesi, Eya ate ŋu aɖe asi le eŋu gbɔgbɔme
matrewɔwɔ kple aʋatso nufiafia ta, ɣesiaɣi si Wòdi be yeawɔe; gake
aleke nàte ŋu adi be yeaɖe asi le Eyama ŋu wòadzo, eye nàte ŋu
agaɖo? Ŋutsu la ate ŋu aɖe asi le srɔã ŋu eye wòaɖe bubu; gake
menye nyɔnu la naɖe asi le srɔãŋutsu ŋu eye wòaɖe bubu o. Mikpɔ
vɔvɔl̃iawo katã kple kpɔɖeŋuawo de blibo le afima heda le sekel dzia?
Mikpɔ dzɔdzɔme nuwɔwɔa; menye nuwɔwɔ ɖetsomea le afiaɖeke o.
Menye hame la o. Ŋugbetɔ la to Nya la me. Menye nyɔnu la o; ŋutsu
lae, ɣesiaɣi. Eyata womegblɔ naneke tsitre ɖe ŋutsu ŋu ne ewɔ esia
o; ɣesiaɣi la nyɔnu lae. Esɔ pɛpɛpɛ.
244 Gake ate ŋu anye Kristo ƒe Ŋugbetɔ, nenye be enye…Ke miɖo ŋku
dzi, enye ŋutsu ƒe akpa ɖe, Biblia gblɔ be ate ŋui ɖe-…“Ke nyemeɖe
mɔ na nyɔnu be wòafia nu, alo wòakpɔ dziɖuɖua ɖeke o, ke boŋ
wòanɔ anyi le ɖoɖuizizi me. Elabena Adam wowɔ gbã, eye emegbe
Xawa. Eye menye Adam ye woble o, ke boŋ nuwɔwɔ ɖetsomea ye
woble. Gake hã akpɔ ɖeɖe ne eyi dzi le kɔkɔewɔwɔ kple ɖokuilélé
kpoo, kple vidzidzi, kple esiawo katã me,” elabena ɣemaɣi la etrɔ zu
ŋutsu sia ƒe akpa ɖe. Eyae nye nusi hee vɛ be…
245 Nukaŋuti Abraham me…Nukaŋuti Mawu mewu Sarah si nɔ anyi
ɖe afima tututu, hesẽ nu, heda alakpa le Mawu ƒe ŋkume tututu o
mahã? Enɔ anyi ɖe afima abe Ame si ŋu ku le ene, ɖu lã, ɖu abolo,
no notsi, eye Wògblɔ be, “Nukaŋuti Sara ko nu le megbe afima,” le
Eƒe megbe, le agbadɔ la me, mekpɔe kura o, “esi wònɔ esia gblɔm,
‘Aleke nusiawo ate ŋu ava mee?’”
246 Egblɔ bena, “Nyemegblɔe kura o!” Oo, oo, míatɔwo! Egblɔ na
Mawu be Enye alakpatɔ, ɖe Eƒe ŋkumea? Gake Eya mate ŋu aɖee ɖa
o. Nukaŋutie? Enye Abraham ƒe akpa ɖe. Amen. Mate ŋu awɔ vɔã
ɖekee esi mawɔ vɔ̃ Abraham o.
247 Azɔ mi nyɔnuwo mikpɔ afisi nye mia nɔƒe ɖa. Eye Biblia gblɔ
bena, “Mi nyɔnuwo minɔ abe Sarah ene, amesi doa awu nyuie kple
dzadzraɖo si metɔã ŋku o, enɔ agbe le ŋuteƒewɔwɔ kple anukwaretoto
me na eya ŋutɔ srɔãŋutsu, helɔñɛ ale gbegbe be…eyɔnɛ bena ‘aƒetɔ,’”
dziɖula, ametɔnyenye.
248 Ke mi, nyɔnuawo dometɔa ɖewo, midoa awu tɔŋ̃ku siawo hedoa
go yi afima be miatsɔ mia ɖokuiwo ada ɖe ŋutsu ŋkume. Yesu gblɔ
be, “Amesiame si ke akpɔ nyɔnu aɖe eye wòadzroe la ewɔ ahasi kplii
xoxo le eƒe dzi me.” Ekema amekae ɖi fɔ, alo ŋutsu la alo wòa? Eya
ŋutsu wònye, wowɔe be wòate ŋu awɔ wɔna sia, mikpɔea; ke wòe
nye nyɔnu la, si dze be nàgbe.

249 Ke nukata nàtsɔ ɖokuiwò ada ɖe xexe nenema? Menye dzidzeme
tae o, minya be mate ŋu anye nenema o, esime vuvɔ lé mi mieyina
kuku ge kloe le atakpui mawo me. Mikpɔea, menye le dzidzeme tae
o. Ekema nuka tae? Ɖiƒoƒo tae! Mialɔ̃ ɖe edzi o, gake Biblia ye gblɔ
nenema. Enye Nyateƒe. Enye gbɔgbɔ ƒoɖia ɖe si le mewò. Miedi be
yewoaƒo ɖi o; gake mienya bena, le gbɔgɔme la mieƒo ɖi o, elabena
mietsɔ mia ɖokuiwo fia abe ɖiƒola ene.
250 Azɔ, ŋutsu, eƒe klo ɖo kɔ,̃ ƒoɖi, xoxoe la, nenye be medo awua
ɖeke kura hã o la, mawɔ naneke o, eƒe ŋutilã metea ame kpɔna
o. Nukaŋuti? Ele nuwɔwɔ dzɔdzɔmetɔa, ƒe nɔnɔme me; edze be
wòanɔe, mikpɔea. Gake, miawoe nye nuwɔwɔ ɖetsomea, be woatsɔ
te ame kpɔ.
251 Mawu, kpɔ nublanui! Oo, míatɔwo, nuvɔ̃ xexe sia me! Dzi adzɔm
ne ewu nu.
252 Mide dzesi, Eya ate ŋu aɖe asi le Esrɔãnyɔnu ŋu ɣesiaɣi si Wòdi
la, gake nyɔnua mate ŋu agbe Eyama o; Ate ŋu atsɔm wɔ, Ate ŋu
atsɔm aƒu gbe ɖe ʋuʋudedi me ɣesiaɣi si Eyama ɖoe be yeawɔ, gake,
oo, nɔviŋutsu, anyo nam wu be nyemakatse be matsɔ Eyama ƒu gbe
ɖe afima o, ke medɔ.̃
253 Solomo ate ŋu aɖe nyɔnu ɖesiaɖe si meɖe srɔ̃ o, ate ŋu aɖe nyɔnu
ɖesiaɖe si wòdi la. Nunɔla ate ŋu aɖe nyɔnu ɖeka pɛ sie nye ɖetugbui
leaƒe. Solomo…
254 Abe Dawid ene, eɖe (ekae nye eƒe ŋkɔ?) Abigail. Esie, ŋutsua ɖe
nɔ afima woyɔ be “movitɔ,” srɔñyɔnu nyuia ɖe le esi, eye wòku. Eye
Abigail va ɖe Dawid; enye fia, menye nunɔla o, mikpɔea, ale eya—
eya ɖee.
255 Gake nunɔla mate ŋu awɔ numa o, elabena eɖe nyɔnua ɖe be
wòanye srɔã si ke nye ŋutsu bubu ƒe srɔ̃ kpɔ xoxo. Eyata esia fia
Hame la ƒe aƒenɔnɔ na Aƒetɔ Yesu Kristo, ele be Ŋugbetɔ la nanɔ
anyi asimakae, Nya la, menye Nya ɖeka nabu le eme le afiaɖeke o.
Kakaɖedzitɔe. Ɖe miate ŋu asusu ŋugbetɔ nyuia ɖe kpɔ, si wokpa no
ɖeka le eŋu, eye, evelia, nane alo bubu gblẽ le eŋu, minyaa? Ema
manye Kristo ƒe Ŋugbetɔ nyuietɔ o. Eya la ede blibo. Enye Nya la le
nusianu me, menye Nya ɖeka nada ƒu le afiaɖe o. Gbeɖe.
256 Mide dzesi, Eya ate ŋu agbee, gake nyɔnua mate ŋu agbe Eyama
o. Ewɔe kpɔ, ɖo kpe edzi, le Luther, Wesley, kple Pentekosteawo ƒe
ŋkekewo me, esime wogbe be yewomagazu Eyama ƒe akpa ɖe ɖedzi
wu o to gbɔgbɔme gbɔdɔdɔ me be woafɔ Nya la ƒe akpa ɖe wu ƒe fu o.
Mise egɔmea? Egbe. Luterian hamea gbe Kristo be magaɖo didi kple
ye o; Luther gbe esia. Ke mina magblɔ esia, alekekee hã miele ŋkɔa

ɖe yɔ ge nam; nenema ke wòle egbe kple wo dometɔ ɖesiaɖe, wogbe
be yewomaxɔ Nya la o, wogbe Kristo!
257 Eye nyɔnu ɖesiaɖe si gbe vi dzidzi na ŋutsua ɖe la, medze be
wòanye srɔãnyɔnu o. Amen. Miɖo ŋku dzi, le Biblia me, esime fia la
ɖe Esther? Elabena esrɔãnyɔnu gbe, ɖeko wòyi ɖaɖe bubu na eɖokui.
Eye esime…Nukae dzɔ esime wògbe be yemado ava kple fia eye
yeaɖo toe oa? Numa ke li na nyɔnu si gbe be yemanye srɔñyɔnu na
srɔãŋutsu o.
258 Ke nenema ke wòle na hamea si gbe be yemafɔ fu le agbenɔɣi
sia si me míele agbe le la o, be yeadzi agbenɔɣi sia ƒe viwo
o. Mímenye Luterianwo o, mímenye Wesleytɔwo o, nenema ke
mímenye Pentekosteawo o! Ele be míanye agbenɔɣi sia ƒe viwo, to
Mawu ƒe Nya ƒe fufɔfɔ me, be míadzi agbenɔɣi sia ƒe Vi, Vi Nuku
la. Amen. Mekpɔ mɔ be miese egɔme. Womete ŋu fɔ fu o, gbeɖe,
ekema nuka Eyama wɔ? Etsɔe ƒu gbe, le srɔg̃begbe me. Esia le teƒe.
Gake nyɔnua makatse atsɔ Eyama ƒu gbe o. Eyae tsɔe ƒu gbe.
259 Eyi dzi nenema tẽ nɔ Eƒe Nya ɖem fia Ŋutilã la, henɔ kpe ɖom
Eyama dzi, nenema ke, to Eɖokui dzi. Eviawo dze egɔme nɔ Eyama
ɖim ɖeƒomevie, elabena Ele tsitsim keŋkeŋ, alo, wozu Nya la ƒe viwo,
menye hamea ƒe viwo o. Nya la ƒe viwo! Eye Ŋugbetɔ lavanye Aƒenɔ
nyakpɔa ɖe na Nya la, asimakae, si ame ƒe ɖoɖowɔhaa ɖeke, nufiafia
ametɔwɔwɔe aɖeke maka asi eŋu o. Anye ɖetugbui tsimatɔe keŋkeŋ,
Nya la ƒe Ŋugbetɔ! Amen kple amen! Mexɔ se bena mise esia me, le
yawo nu le egodo. Eya lanye Mawu ƒe ɖetugbui si fɔ fu.
260 Mikpɔ bubu gã si ate ŋu anɔ nyɔnu ŋua? Mikpɔ nu gã gbegbe
si hame la ate ŋu anyea, gake mikpɔ afisi ɖiƒoƒo kplɔe yi va ɖo ɖa?
Emegbe anɔ didim bena yeatsɔ hame si le egodo la asɔ kple Hame si
le afii la, miate ŋu awɔe o. Eye anɔ agbagba dzem bena yeatsɔ gbolo
si le mɔdodo dzi asɔ kple Mawu gbagbe la ƒe Hame; alo nyɔnu la,
nyɔnu nyuietɔ, kple gboloa?
261 Nukaŋuti nenem nuawo li nenema? Enye Mawu ƒe se, enye akpa
saga ƒe se. Aleke míawɔ anya alesi woase vivi le ŋkeke ƒe kekeli me ne
zã meli o mahã? Aleke míawɔ anya alesi ŋdɔʋuɣi vivina ne tsidzadza
meli o mahã? Aleke míanya alesi miadzɔ dzi eye míade bubu nyɔnu
vavã ŋu, nenye be ƒoɖitɔa meli o mahã?
262 Eyi edzi nenema ko tẽ nɔ Eɖem fia, nɔ Eƒe Nya ɖem fia, gake mía
dometɔa ɖeke nagakatse be wòatsɔ eyama ƒu gbe eye wòaɖe bubu o.
263 Azɔ kakaɖedzitɔe la eme kɔ nusita nufiafia eveawo da ƒu ɖo. Màte
ŋu akplɔe ɖo ayi mɔ sia dzi o, etra; màte ŋu ana wòazɔ le ema dzi o,
ayi tẽ agbɔ ŋugbedodo la ŋu. Afii ŋugbedodo la le, afii nu la le afii

tututu. Nya la metsia tre ɖe eɖokui ŋu o. Ele be wòanɔ anyi le dziyiyi
me azɔ, nenema ke Mateo 28:19 metsi tre ɖe Dɔwɔwɔwo 2:38 ŋu o.
264 Azɔ, mi nyɔnua ɖewo, mi ŋutsua ɖewo, me—menya be mie—
miele asi dam ɖe Esia dzi o. Elabena, minya, miate ŋu aɣla esia fifi
la o. Miate ŋui o.
265 Gake mina matsɔ nane afia mi ko. Ne Mateo 28:19 gblɔ be,
“Azɔ miheyi, miafia nu dukɔwo katã, mianyrɔ̃ wo ɖe Fofo la, Vi
la, kple Gbɔgbɔ Kɔkɔe la ƒe Ŋkɔ me la,” eye woawo trɔ, eye wo
dometɔ ɖesiaɖe si wonyrɔ̃ kpɔ la wonyrɔẽ to vovo na ema, wonyrɔẽ
le Yesu Kristo ƒe Ŋkɔ me, hena gɔ̃ hã Biblia ƒe agbenɔɣia katã kple
ƒe alafa etɔ̃ le Biblia ƒe agbenɔɣi la, megbe va ɖo Nikea Takpekpe
dzi. Emegbe woxɔ nuɖoanyi de eme ɖe eteƒe. Ekae nye vovototoa, ne
womeɖee fia oa?
266 Ke ɖe mienya be Agbalẽ la katã, Biblia la katã, nye ɖeɖefia oa?
Nenemae wòle be mianya nyateƒe le esia kple kemɛa dome, elabena
Enye ɖeɖefia. Eye ele be ɖeɖefia nasɔ kple Nya la pɛpɛpɛ, menye ato
vovo na Nya la o. Miagblɔ be, “Enyo, nyea, woɖe esia fiam.” Ekema
ne eto vovo na Nya la la, meva tso Mawu gbɔ gbeɖe o. Esia le teƒe.
267 Azɔ ne miedi be miatsɔ Mat-…Mateo 16:18. Yesu gblɔ, Eya ŋutɔ,
bena Hame blibo la, Yeƒe Hame la, woatui ɖe gbɔgbɔme ɖeɖefia le
Eɖokui ŋu la dzi, esie nye Nya la. “Mele egblɔm na wò, wòe nye
Petro…Eye ŋutilã kple ʋu meɖe esia fia wò o, ke boŋ Fofo Nye si le
Dziƒoe ɖe fia wò. Eye le kpe gbadza sia dzi…”
268 Azɔ, menya, mía xɔlɔ̃ Katolikotɔwo le afima, miagblɔ be, “Wotui
ɖe Petro dzi, ke Petro apɔstolo la, eyata, Ale kple ale, le apɔstolowo
ƒe asidadaɖedzi, dziyiyi me.”

Protestantetɔwo gblɔ be, “Wotui ɖe Yesu Kristo dzi.”
269 Menye be mato vo ta o, gake mitsɔ nusi Wògblɔ la ko! Egblɔ be,
“Ŋutilã kple ʋu meɖe esia fia wò o, ke boŋ Fofo Nye si le Dziƒo lae
ɖe esia fia wò. Eye le kpe gbadza sia dzi” (gbɔgbɔme ɖeɖefia le nusi
Nya la nye ŋu) “Matu Nye Hame; eye tsiẽƒe ƒe agbowo maʋuʋu Esia
ƒu anyi akpɔ o.” Eƒe Srɔñyɔnu la ŋutsu bubu matee akpɔ o. “Matu Nye
Hame, eye tsiẽƒe ƒe agbowo mate ŋu Aʋuʋui o.”
270 Eye Abel kple Kain, le Eden bɔ me. Kain ɖo eya ŋutɔ ƒe susu,
egblɔ be, “Azɔ, mikpɔ ɖa, Mawu nye Mawu dɔmenyotɔ. Ele ta na
dzɔdzɔmea katã, eyata mayi ɖadi ayiwo kple gumetewo, eye madi
se—seƒoƒowo, eye mawɔ vɔsamlekpui nyakpɔ ŋutɔ aɖe Nɛ.” Emae
nye hame aɖe. Edze klo. Exɔ Mawu dzi se. Esubɔ Mawu, do eƒe asiwo
ɖe dzi, hetsɔ eƒe vɔsa la na. Ewɔ subɔsubɔ ƒe nu ɖesiaɖe si Abel wɔ.
271 Abel ɖo vɔsamlekpui ɖeka ma ke ƒomevi. Gake esi Abel he etɔa
vɛ la, ehe alẽvi aɖe vɛ. Azɔ, Kain bu numa, le aɖiwutike wɔwɔ na



SRƆ̃ƉEƉE KPLE SRƆ̃GBEGBE 41

nuvɔ̃ me, bena anye kutsetsee ye fofo kple ye dada woɖu, abe alesi
wofia wo le abɔa me ene. Gake Abel, to Mawume ɖeɖefia me, nya be
ʋu lae wɔe. To Mawume ɖeɖefia me! Eye Biblia gblɔ le Hebritɔwo, ta
12 lia, ta 11 lia me, bena, “Abel, to xɔse me,” (ɖeɖefia) “tsɔ nunana
si nyo wu Kain tɔ la sa vɔe na Mawu, nusi me Mawu hã ɖi ɖase le be
enye amedzɔdzɔe.” Esia le teƒea? Amen! Nɔviŋutsu, nɔvinyɔnu, esia
me kɔ keŋ abe alesi nusianu ate ŋui, na nyea. Afima nu bliboa le.
272 Azɔ kuɖe Srɔɖ̃eɖe Kple Srɔg̃begbe ŋu, mikpɔea, ele be woaɖee afia.
Vaseɖe esi woaɖee afia la, mimenyae o. Gake Edo ŋugbe le ŋkeke
mamlɛwo me, le agbenɔɣi sia me, bena nyaɣaɣla ɖesiaɖe si le ɣaɣla
le Biblia me la woaɖee afia. Ame nenie nya nenema? Nyaɖeɖefia, ta
10 lia! Yesu do eƒe ŋugbe, bena adzame nyaɣaɣla siawo katã kuɖe—
kuɖe Srɔɖ̃eɖe Kple Srɔg̃begbe ŋu, nyaɣaɣla siawo katã siwo le ɣaɣla
li la, woaɖe wo afia le nuwuwuɣi. Azɔ miɖo ŋku dzi, Gbe la gblɔ
be, “Heyi Tucson.” Miɖo ŋku nukunu Kekeli ma dzi le dziŋgɔli mea?
Mawudɔla Adrelia nɔ tsitre ɖe afima? metrɔ va, ke Nutrenu Adreawo
ƒe ʋuʋue. Mikpɔ nusi va dzɔ la ɖa. Enye nyateƒe.
273 Azɔ be míagayi ŋgɔ vie ko. Ke azɔ, miɖo toe! Menya be game le
susum na mi be miayi nuɖuƒe, gake ɖeko nyea mele nu ɖum nyuie.
274 Mide dzesi, azɔ, nyɔnu la ɖo eƒe nɔƒe, eye wònye dzonu. Solomo,
ŋutsu sia si ɖe srɔ̃ akpe ewo la…alo ɖe srɔ̃ akpe ɖeka, boŋ la, egblɔ
bena, “Ŋutsu si kpɔ nyɔnu la, ekpɔ nu nyui.” Egblɔ be, “Nyɔnu nyui
nye dzonu le eƒe fiakuku me,” emae nye bubu. “Gake esi ke mewɔ
ŋuteƒe o la nye tsi le eƒe ʋu me,” eyae nye eƒe agbe. Egblɔ be, “Woate
ŋu akpɔ ŋutsu dzɔdzɔe ɖeka le akpe ɖeka me,” Solomo gblɔ esia,
“gake,” ebe, “màte ŋu akpɔ nyɔnu dzɔdzɔe ɖeka le akpe ɖeka me o.”
Solomo gblɔ nenema, mikpɔea. Azɔ mide dzesi numa, nenemae wòle.
275 Gake, mikpɔea, nyɔnu, mienye—mienye dzonu ne miedi be
yewoanye dzonu, gake ele be didi la natso miagbɔ. Ke miekpɔ
nukaŋutie Srɔɖ̃eɖe Kple Srɔg̃begbe nɔ anyi, bena Yesu gbugbɔ fia
asi le afima, elabena miaƒe ƒome la gbɔe nuvɔw̃o katã tso. Ematae
srɔs̃ɔgbɔɖeɖe kple srɔg̃begbe, kple nusiawo, va ge ɖe eme. Le
gɔmedzedzea me la menɔ nenema o, eye manɔ nenema hã le xexeame
ƒe nuwuwu le afima o.
276 Mikpɔ Yakob ɖa, amesi me tɔgbuigãwo dzɔ tso. Eɖe srɔ̃ wuieve
teti. Eɖe nɔvinyɔnu eve, eye ahiã srɔw̃o nɔ esi le ema godo, nyɔnu
siwo wònɔ agbe kple le ahiãwɔwɔ me. Ke wodzi tɔgbuigãwo le
nyɔnu ahiãvi mawo ƒe dɔme. Esia le teƒea? Mikpɔea, miawɔ Nya la
wòazɔ nyuie.
277 Oo, axa geɖewo le asinye le esiawo dzi. Nenye nunɔlaa ɖe abiam
nya se tso eŋu, eye míanɔ du ɖe eŋuti la, míate ŋu aɖo dze le eŋu.

Gake kakaɖedzitɔe, ne gbɔgbɔmenɔnɔ aɖe le esi kura la, ate ŋu akpɔ
ziɖeka le afii be enye Nyateƒe. Nyabiase aɖeke mele Eŋu o.
278 Nyɔnu nyuie la nunyuie wònye. Menya nenema. Menyae to
nyɔnu vavãwo me. Medo go nyɔnu vavã siwo nye ŋutɔŋutɔ, siwo
ɖɔʋui ko abe ŋutsu ɖesiaɖe si zɔ azɔli kpɔ ene.
279 Enye nuwɔwɔ ɖetsomea kple ŋutsua ƒe akpa ɖe, eye le gege me
la ŋutsua ɖo to eyama. Ɖeko wò…Enye eƒe akpa ɖe. Gake, ele egbɔ,
wowɔe ale be wòate ŋu aƒo ɖi, eye wonae dzena be wòagbe alo wòalɔ.̃
Esia to vo na dzɔdzɔme gbãtɔ si li le gɔmedzedzea me, mikpɔea, gake
eyae ma miekpɔ.
280 Azɔ ga wuieve ƒo, eyata ɖeko megblẽ nane da ɖi le afisia hena
minuti ʋeea ɖewo. Medi be mabia nyaa ɖe mi se.
281 Azɔ, miɖo ŋku dzi, mele esia gblɔm na nye hatsotso la ɖeɖeko.
Eye amesiwo le yanu le egodo la, mele esia gblɔm na nye ŋutɔ
yonyemedzelawo ɖeɖeko. Woawo ɖeɖe tɔe nye Gbedeasi sia, kple
nusi gblɔm mele le afii.
282 Osɔfo ɖesiaɖe, eya, esia nye etɔ, ẽ ɖe, enye lãhawo ƒe kplɔla,
miɖe asi le eŋu wòawɔ nusi wòdi be yeawɔ. Ema le eya ŋutɔ kple
Mawu gbɔ. Nunɔla ɖesiaɖe, mawunyagblɔla ɖesiaɖe la, ele wò ŋutɔ
gbɔwò, nɔvinyeŋutsu.
283 Mele nu ƒom le Jeffersonville afii ɖeɖeko, teƒe ɖeka si li magblɔ
esia le, elabena esia nye nye lãha la. Eyae nye lãha si Gbɔgbɔ Kɔkɔe
tsɔ nam be wòase egɔme be manye dzikpɔla na, eye Eyama abia nyam
ɖe eta. Eye amesiawo sinye tɔnye siwo trɔ dzime le afii tso anyigba
la ƒe afisiafi, siwo mekplɔ vɛ na Kristo. Ke, ɖevi suewo, mele afisia be
makpe ɖe mia ŋuti, eye menye mia xɔlɔ.̃ Miate ŋu asusui be meƒo nu
tsi tre ɖe mia ŋu; mele esia gblɔm, mikpɔea, hena miaƒe nyui. Melɔ̃
mi. Ke ne mele nenema o la, Mawu enye nye Ʋɔnudrɔl̃a. Minya be
melɔ̃ mi.
284 Esia nye nu sesẽ eteƒe mebɔbɔ õ, nyemenya alesi mawɔ ahee vɛ o.
Aleke wɔ ge mala, esime ŋutsuwo kple nyɔnuwo le asinye nɔ anyi ɖe
nye ƒuƒoƒea me, ɖewo ɖe srɔ̃ zi eve alo zi etɔ̃ mahã? Ŋutsu wɔamewo
kple nyɔnu wɔamewo, wo katã tsaka! Nukae wɔ esia? Nufiafia baɖa,
eya tututue, esi womelala Aƒetɔ la o.
285 “Nusi Mawu bla ɖekae la, amea ɖeke nagamã eme o.” Menye
nusi ame bla ɖekae o; nusi “Mawu” bla ɖekae! Ne exɔ ɖeɖefia tẽ tso
Mawu gbɔ, bena eyae nye srɔw̃ònyɔnu la, eye nenema ke, eyae nye
tɔwò, wò agbe mamlɛa katã. Mikpɔea? Gake nusi ame bla ɖekae la,
amesiame ate ŋu amã eme. Ke nusi Mawu bla ɖekae la, anyo wu be
amea ɖeke nagakatse be yeaka asi eŋu o. “Nusianu si Mawu bla ɖekae
la,” Egblɔ bena, “amea ɖeke nagamã eme o.” Menye nusi senyala mu



SRƆ̃ƉEƉE KPLE SRƆ̃GBEGBE 43

aha afã kple afã alo nu bubua ɖe bla ɖekae o, alo mawunyagblɔla
megbedelaa ɖe si tsɔ kredowo ƒe agbalẽ gbogboa ɖewo, si aɖe asi le
amewo ŋu woawɔ nusianu si le xexeame, evɔ Mawu ƒe Nya le afima
tututu o. Mikpɔea? Mele nu ƒom le nusi Mawu bla ɖekae ŋu.
286 Azɔ medi be magblɔ esia na mi. Mele ɖokuinye dzi kpɔm nyuie
le nusi magblɔ na mi ŋu. Nyemedi bena masesẽ ɖoɖe mi amesiawo
gbɔ o. Nyemedi be masesẽ ɖoɖe mi, nɔvinyeŋutsu kplɔlawo gbɔ o.
Nyemedi nenema o. Gake dɔ kpɔ ŋkunye me, esi menya bena eɛia
wotsɔ de asi nam, eye ne…Nyemete ŋu lé ɖe asi o la, eye nyemenya
alesi matsɔe ana o la, ke menya bena nyaƒoka siawo le…Oo, míatɔwo,
ɖeko madzra ɖo, dɔwɔƒea le ʋuʋu, elabena afisiae wòtso. Mikpɔea?
287 Tututu abe alesi wònɔ le Da ƒe Nuku ŋu ene, gake woɖo kpe edzi
kɔtɛ be ele teƒe. Nyadzɔdzɔgbalẽwo le asinye le afii, si woɖe le agbalẽ
me, afisie nyɔnuwo fifi laa…eye gɔ̃ hã le—le gãtɔa me…Hanɔƒe gãa
ɖe la kpɔ fotowo kuɖe dzɔdzɔmetɔa, da si le tatam le nyɔnua ƒe ata
ŋu, kple alesi wòbla ɖe eŋu; wòle seselelãme vivivowo kple nuwo
sem nane si ŋutsu ƒe ameŋukaka mate ŋu anae o, kple da gã sia si
bla ɖe eŋuti, kple nu bubuawo. Esia nye nyateƒe tututu. Eye egale vɔ̃
dzɔm ɖedzi, eye wòagava dzɔ vɔ̃ ɖedzi. Da, nusi menye tsã o…anye
mate ŋu adɔ egbɔ nenye da wònye o, gake miɖo ŋku dzi…
288 Menɔ nyahehea ɖe me nyitsɔ kple…menye nyahehee o, Mawu
ƒe Ƒuƒoƒea ƒe osɔfo aɖe kple kpeɖeŋutɔ lae, gblɔ be, “Èda ƒu, le
Numa me.”

Megblɔ be, “Enyo, mate ŋui. Madi be miagblɔe nam.”
289 Egblɔ azɔ be, eyi dzi hede asi nu ƒoƒo le eŋu. Nu gbãtɔ si mianya
la, ekplɔ eɖokui bue. Eye nu ɖeka si wògblɔ, egblɔ be, “Nɔviŋutsu
Branham, afika ƒome ma le? Mawu gblɔ be ‘ɖesiaɖe ɖe etɔ ŋu.’
Azɔ afika ƒome ma si ègblɔ be ele ŋutsu kple lã dome la le, esi
dzɔdzɔmenunya mate ŋu akpɔ azɔ oa? Afika wòle?” Ebe, “Ele anyigba
dzia? Eyae nye amekesea?”
290 “O, elabena amekese ƒe ʋu matsaka kple nyɔnu tɔ o, lã bubua
ɖeke ƒe ʋu matsaka kple etɔ o. O, matsaka o, nenema ke ŋutsu ƒe tsi
matsaka kple—kple asiƒome la o. Mate ŋu awɔe o.”
291 “Ekema afika lã ma le? Azɔ, Mawu gblɔ be, ‘Mina nusianu nana
etɔ ƒomevi.’”
292 Melala minuti ɖeka. Eye Gbɔgbɔ Kɔkɔe ƒe tufafa gblɔ be, “Gblɔ
nɛ be, ‘Eyae esi le afii.’”

Azɔ, gbã la megblɔ be, “Enyo, ate ŋu ava dze ƒãa.”
Egblɔ be, “Gake, Nɔviŋutsu Branham, bena, míele nu ƒom le Nya

la ŋu, alo oa?”

293 Mebe, “Ẽ, amegã.” Eye megblɔ be, “Amewo, ele me ƒãa, gblɔna
be nu bubuwo, sigbe dinozɔrwo kple—kple mamot, kple etɔeawo,
mamotwo, mamotwo, boŋ, woto vovo, kple etɔeawo.” Megblɔ be,
“Ate ŋu anye ema.”
294 Egblɔ be, “Nɔviŋutsu Branham, míele nu ƒom le kpeɖodzi si le
Nya la me ŋu. Ne nuvɔ̃ le afii la, ekema, dzɔdzɔme nuvɔã, ele be eya
nanɔ afii.”
295 Eye megblɔ be, “Aƒetɔ Yesu, Wòe gblɔ be, ‘Migabu tame le nusi
miagblɔ ne mieɖo ame ŋkume la ŋu o, elabena woatsɔe ana mi le
gaƒoƒo ma dzi.’ Aƒetɔ, nuka magblɔ?” Egblɔ be, “Gblɔ nɛ be, ‘Ele afii.’”
Nenema tututu abe alesi mekpɔna ŋutegawo le nyagblɔkpe dzi ene.
296 Megblɔ be, “Ele afii,” esi nyemenya afikae o.

Egblɔ be, “Afika?”
Eye hafi gɔ̃ hã masusui kpɔ la, Egblɔ be, “Eyae nye da la.”

297 Eyae nye nusi wònye la tututu, elabena meganye lãfɔne azɔ o.
Woƒo fi dee eye wòzɔ eƒe ƒodo dzi hena eƒe agbeŋkeke mamlɛwo. Ele
afii. Esia sɔ gbea? Eye kokoko le nuwɔna ma si wòwɔ me la, nuvɔ̃
ma gakpɔtɔ le dɔ wɔm le nyɔnua ŋu, sigbe ŋutsu ƒe amewɔnu si le
nenema. Afimae wòle vivisese ƒe nɔnɔme ma me kple nuwo, le esime
seselelãme va edzi si kpe wu ɖesiaɖe si ŋutsu ate ŋu awɔ nɛ.
298 Matɔ te ɖe afisia elabena míele ameha si tsaka la dome.
Makpɔ ŋutsua ɖewo, ma…míava ƒo nu le eŋu tsɔwu. Metsɔ
nyadzɔdzɔgbalẽwo katã kple nuwo keŋ da ɖe afii, tututu le nye
nuɖusi me fifi laa, eye ɖe medi be mahee vɛ na mi ŋdi sia. Ɖe medi be
maxɔ ŋkeke blibo la le esia me, gake makpa fifia le esia gbɔgblɔ me.
299 Esia nye nye hame ɖeɖe tɔ. Menye nye hame o…Alẽha sue si xɔ
dzinye se hedze yonyeme, esia nye wo tɔ.
300 Nyitsɔ la, esi menya be ne megblɔ nane na mi, ele be wòava
nye ALE AƑETƆ GBLƆ ESI, Ekema medi Ŋɔŋlɔawo abe alesi Wòɖee
fiam ene. Gake, “Aƒetɔ Mawu, nuka magblɔ na ƒuƒoƒe sia? Mava
kpɔ kaklãwo. Ŋutsuwo woava nɔ anyi ɖe akpata me le xexenu, kple
afi bubu ɖesiaɖe, ‘Ɖe maɖe asi le eŋua?’ Nyɔnuwo, ‘Ɖe madzo le
srɔñyeŋutsu gbɔa?’ ‘Nuka mawɔ?’” Megblɔ be, “Aƒetɔ, nuka mawɔ?”
301 Nane gblɔ nam be, “Heyi ɖe to dzi afima, ne maƒo nu na wò.”
302 Eye esi menɔ toa dzi le afima la, nyemenya be le Tucson ɖa
la amewo le Ekpɔm o. Gake gɔ̃ hã nufialawo yɔ ɖeviwo tso…vinye
nyɔnuvi sue la kple amewo, tso sukuxɔwo me, hegblɔ be, “Mikpɔ toa
dzi afima ɖa! Alilikpoa ɖe si ƒe kpɔkpɔme le abe dzo hẽ ene le yame
afima le yiyim le ɖiɖim va, le yame yim hegale ɖiɖim va.” Mawu ƒe
Ŋutikɔkɔe.

303 Aƒn. Evans, èle afisia? Ronnie, èle afisia? Megbɔ va to amidzraƒe,
ɖekakpui sia si le amidzraƒe la, le Evans ƒe amidzraƒe si le afima.
Ke hafi manya nusi ɖekakpuia di be yeagblɔ la, elé nye afɔwo,
egblɔ be, “Nɔviŋutsu Branham, enɔ to ma dzi le afima ɖaa, menye
nenema oa?”
304 Megblɔ be, “Nuka èdi be yeagblɔ, Ronnie? O,” mikpɔe, be makpɔ
nusi wɔ ge wòala. Zi geɖe la nanewo dzɔna, nyemewɔnɛ o, màgblɔ
wo na amewo o. Ezu…nuae nye be, miekpɔnɛ wòdzɔna sɔgbɔ ale
gbegbe, emã ŋku na mi. Mikpɔea? Ɖeko nyemegblɔnɛ na amewo o.
Megblɔ be, “Ronnie, nuka èdi be…”
305 Egblɔ be, “Mate ŋu atsɔ afisi tututu ènɔ la afia wò.” Egblɔ be,
“Meyɔ dada, eye míetsi tre ɖe afima hekpɔ Alilikpo ma si tɔ ɖe yame
afima, le dzi yim le ɖiɖim. Megblɔ be, ‘Ele be wòanye Nɔviŋutsu
Branham ye nɔ anyi ɖe afiaɖe le afima. Ema la Mawu ye nɔ nu
ƒom nɛ.’”
306 Eye du blibo la, amewo, kpɔ Esia. Le ŋkekea ɖe dzi si xexeame kɔ
eye alilikpoa ɖeke meli kura o, kple Alilikpo gã sia si le abe dzo ene
tɔ ɖe afima; le ɖiɖim abe fuɖi ene, hegatrɔ le yiyim le kekem.
307 Xɔñyewo, ke azɔ mele enu wum, miate ŋu adzo tso esia dzi.
Ɣemaɣi mee woɖe Nusia fiam le, nusi gblɔ ge mala fifia azɔ, migada
Esia ƒu o.
308 Azɔ mele nu ƒom na mía yomedzelawo ɖeɖe, amesiwo dze nye
kple Gbedeasi sia yome ɖeɖeko, menye egodo tɔwo o. Miɖi ɖase nam
le Mawu ŋkume. Na hatsotso sia ɖeɖeko!
309 Azɔ míekpɔ mía ɖokuiwo le tsakatsaka sia me le mawuŋunusɔsrɔ̃
ƒe gɔmeɖeɖe baɖa ta. Esia le teƒea? Eyatae mi nyɔnuwo miɖe srɔ̃ zi
eve, eye mi ŋutsuwo hã, le mawuŋunusɔsrɔ̃ ƒe gɔmeɖeɖe baɖa ta. Azɔ
medi be matsɔ nane fia mi esi Eya gblɔ nam.
310 Ke ne Mawu, mía Wɔla, wobiae biabia sia esime Wònɔ anyigba
dzi afii, Yesu Kristo; eye esime Eƒe nyagblɔɖila si ɖe amewo, Mose,
va Egipte, be yeakplɔ viwo do goe tso—tso Egipte, akplɔ wo yi
ŋugbedodonyigba dzi la; eye Yesu gblɔ le afisia bena Mose kpɔ
amewo le nɔnɔme sia me, hena gbegbegbalẽ wo, elabena nɔnɔmea
nɔ alesi wònɔ la. Mose ke ɖe esia tɔgbe ŋu, ale be, “Eɖe mɔ na wo…”
Mawu ɖe mɔ na Mose, nyagblɔɖila ma si wodɔ ɖoɖe dukɔ la, be
wòana wo gbegbegbalẽ sia.
311 Eye le Korintotɔwo Gbãtɔa, ta—ta 7 lia me, kpukpui 12 lia kple
15 lia, le Nubabla Yeyea me nyagblɔɖila, Paulo, amesi do go numa
ke le hamea me, heƒo nu ale, “Esia la nyee, menye Aƒetɔ o.” Esia le
teƒea? Le srɔg̃begbe ƒe nɔnɔmewo ta.

312 “Menɔ nenema le gɔmedzedzea me o.” Gake woɖe eƒe mɔ na
Mose, eye Mawu da asi ɖe eƒe dzɔdzɔenyenye dzi. Eye Paulo hã kpɔ
dzena, esime wòkpɔ eƒe hame la le nɔnɔme ma me.
313 Azɔ mide dzesi Esia be enye nyateƒe, eye mixɔ edzi se be Etso
Mawu gbɔ! Eye to Eƒe Alilikpo ƒe kpeɖodzi ŋuti kple Eƒe Gbedeasi
si va nam va ɖo keke afisia la, ɖe Mawu le to sia dzi maɖe mɔ nam
be mawɔ numa ke oa, be maɖe mɔ na mi be miayi le nɔnɔme si me
miele la me, ke migawɔe azɔ o! Miheyi kple mia srɔw̃o eye minɔ
anyi le ŋutifafa me, elabena gaƒoƒo la gogo. Aƒetɔ la ƒe Vava tu aƒe.
Ɣeyiɣi mele míasi be míaɖe nusiawo me tsitotsito o. Migatee kpɔ be
miagawɔe ake o! Mele nu ƒom na nye ƒuƒoƒe la ɖeɖeko. Gake ne mieɖe
srɔ̃ la…Eye Mawu ɖi ɖase nam le esia ŋuti, le to la dzi, bena mate ŋu
agblɔ Esia, gbɔgɔme ɖeɖefia, le Nutrenu Adreawo ƒe ʋuʋu ta, ke esia
nye nyabiase le Mawu ƒe nya la me. “Ɖe asi wo woayi alesi wole, eye
woagawɔ nuvɔ̃ azɔ o!”
314 “Menɔ nenema le gɔmedzedzea me o.” Esia le teƒe, menɔ nenema
o, eye manɔ nenema hã le nuwuwu o. Gake le egbe ƒe nɔnɔmewo
me, abe mawusubɔla…Nyemayɔ ɖokuinye be Eƒe nyagblɔɖila o; gake
mexɔe se ɖewohĩ, ne womedɔm ɖe ema ta o la, mele anyigba dzram
ɖo ɖi nɛ ne eva. Eyata egbe ƒe nɔnɔmewo te la, mede se na mi be
miadzo yi miaƒe aƒe me, kple mia srɔw̃o azɔ. Ne èli le dzidzɔ me kplii
la, nɔ agbe kplii, ne mianyi mia viwo le Mawu ƒe vɔvɔ̃ me. Gake Mawu
nakpɔ nublanui na mi ne miagawɔ esia kpɔ gbeɖe ake o! Mifia mia
viwo be woagawɔ numa tɔgbe gbeɖe o, mihe wo le mawuvɔvɔ̃ me.
Ke azɔ esi miele abe alesi miele la, mina míadzo azɔ, le fiẽsi gaƒoƒo
si me míele agbe le la me, eye “míaʋli ayi Kristo ƒe yɔyɔ ƒe dzesiɖoƒe
la gbɔ,” afisi nuwo katã anɔ bɔbɔe le.
315 Vaseɖe esi makpɔ mi ɣetrɔ sia la, Aƒetɔ Mawu nayra mi, esime
míado gbe ɖa.
316 Aƒetɔ Mawu, míeda akpe na Wò. Míetsɔ kafukafu na Wò. Wòe
nye Yehowa gã si ɖe mɔ na Mose. Mose, subɔla ma, ke nuka wòagblɔ
na eƒe dukɔ? Eye, Mawu, Èɖe mɔ nɛ be wòana srɔg̃begbalẽ. Paulo,
apɔstolo gã ma si ŋlɔ Nubabla Yeyea, abe alesi Mose ŋlɔ Xoxoa ene.
Mose ŋlɔ Seawo kple sewo ƒe dɔwɔɣi. Nyagblɔɖila geɖewo, wotsɔ
woƒe nyawo de Eme, gake Mose ye ŋlɔ Seawo. Eye Èɖe agbalẽa ɖe ƒe
mɔ nɛ, be wòaŋlɔ srɔg̃begbegbalẽ na wo, le woƒe dzi ƒe sesẽ ta.
317 Paulo Kɔkɔe gã la, sinye Nubabla Yeyea ŋlɔla la, eya te ŋu ɖe
nenem nya gblɔ, bena, “Mele nu ƒom le nɔnɔme siawo me; nye, menye
Aƒetɔ la o.”
318 Nenema ke wògale egbe, Aƒetɔ Mawu, le xexeame ƒe nuwuwu,
abe alesi míele afisia le Mawu ƒe amenuveve te ene, esi míenya be

magadidi o míava ɖo nya ŋu le Eƒe Ŋkume. Eye bena Èwɔ nu sɔgbɔ,
Aƒetɔ, meka ɖe dzi le amesiawo ƒe ŋku me be, wole kuku ge ɖe Esia
ŋu sigbe Nusi tso Gbɔwò ene. Eye be woaɖi ɖase le afisia egbe, le ame
geɖewo siwo nɔ anyi ɖe afisia siwo kpɔ Dzesi ma le toa tame, afisi
Aƒetɔ ƒe Dɔlawo ɖi va le yali me, afisi wòva le le Mawudɔla Adreawo
me, afisi woɖe Nyaɣaɣla Adreawo ƒe ɖeɖefia fia le; eye Mawudɔla
ma ke, trɔ ɖe teƒe ɖeka ma ke, le to ɖeka ma ke dzi, gbesigbe woɖe
Nusia fia!
319 Mawu, mele gbe dom ɖa be amewo nayi aƒeme anɔ akpe dam
na Mawu be ena yewo amenuveve. Ɖeko meɖe Esia gblɔ, Aƒetɔ, to
mɔɖeɖe me. Eye ɖeko mele Egblɔm to mɔɖeɖe me, Aƒetɔ. Ke na be
amewo nanye akpedalawo ale gbegbe ale be womagate ŋu kpɔ be
yewoawɔ nuvɔ̃ ma ke o! Eye womegadi gbeɖe be yewoawɔ nuvɔã
ɖeke hã o, ke boŋ woalɔ̃ Wò kple woƒe dziwo katã. Aƒetɔ, na be
ƒome siawo nanɔ dzidzɔ me, eye woatsi eye woahe wo viwo le Mawu
vɔvɔ̃ me.
320 Elabena, nye Gbedeasi si nɔ nye dzi dzi la metsɔe na, Aƒetɔ. Mewɔ
nusi katã menya awɔ. Eye Satana wɔ avu kplim kwasiɖa geɖewo,
kple alɔm̃adɔmadɔ ƒe gaƒoƒo geɖewo. Gake azɔ megblẽ Esia, Aƒetɔ,
ɖe amesiawo si me, be woadzro Eme, eye woayi anɔ agbe na Wò. Na
wòava me dzro, Aƒetɔ. Ekɔ ɖa le nye abɔta azɔ. Wole Wò asiwo me.
Medo gbe ɖa be nayra wo.
321 Yra takuvi siawo, Aƒetɔ, siwo wotsɔ da ɖe afisia, na dɔlélawo
kple fukpelawo. Na be zã sia nanye gãtɔ kekeake, ŋusẽdɔwo ƒe zã, si
amewo woakpɔ dɔyɔyɔ. Neva me dzro, Aƒetɔ. Yra mí katã ɖedu.
322 Na míayi le ŋutifafa me, adzɔ dzi, anɔ aseye tsom, elabena
nuwɔwɔ ƒe Mawu la fia mí “tso keke gɔmedzedzea me,” hedɔ ɖoɖe
mí, le míaƒe tsakatsaka sime míele me, Eƒe amenuveve ake, le ŋkeke
mamlɛ siawo me. O Mawu Gã kple Mavɔtɔ la, ale gbegbe míeda akpe
na Wò ɖe esia tae! Na be míaƒe dziwo nakpɔ dzidzɔ ale gbegbe, bena
nuvɔ̃ ƒe dzodzro ɖeke naganɔ mía me be míawɔ ɖe Ŋuwò o. Le Yesu
Ŋkɔ me. Amen.

Melɔ̃ Nɛ, (Nukaŋuti mialɔ̃ Eyama oa?) Melɔ̃ Nɛ
Labe Etrem lɔlɔ̃
Exe nye ɖeɖekpɔkpɔ fe
Le Kalvaria…

323 Mele egblɔm fifia bena osɔfowo nase egɔme. Esia nye amesiwo
kplɔ Gbedeasi sia ɖo ɖeɖe tɔ!
324 Oo, ɖe dzi le mia dzɔma? [Ƒuƒoƒea gblɔ be, “Amen.”—Tala.]
Megblɔ Nyateƒe la na mi, ALE AƑETƆ GBLƆ ESI, le mɔa katã dzi!
[“Amen!”]

325 Azɔ mina míatso eye míakɔ míaƒe asiwo dzi, esime míagadzi
ake be, “Melɔ̃ Nɛ.” Melɔ̃ Nɛ ɖe Eƒe amenuveve ta. Melɔ̃ Nɛ ɖe Eƒe
nublanuikpɔkpɔ ta. Melɔ̃ Nɛ ɖe Eƒe Nya ta. “Ke Aƒetɔ la ƒe Nya vana
na nyagblɔɖilawo!”

Me…
326 Va afii, nɔviŋutsu. Yi edzi. 

